
NNIANIMU

M’akenkanfoɔ, Otumfoɔ Nyankopɔn pɛ 
yɛn anigyeɛ asetena, ɛno nti w’asoma 
akɔmhyɛfoɔ sɛ wɔmɛ kyerɛ kyerɛ yɛn ɔkwan 

a yɛbɛfaso anya saa anigyeɛ asetena no. Saa akɔmhyɛfoɔ 
yi yɛ akyerɛkyerɛfoɔ ne akwankyerɛfoɔ de ma adasama. 
Wɔnom kyerɛ Onyankopɔn mmra ne sɛnea yɛ bɛ tena wiase 
yi mu. Wei hyɛɛ aseɛ wɔ Ɔkɔmhyɛni a ɔdi kan, Adam,  so 
de kɔpem Ɔkɔmhyɛni Muhammed so, Onyame asomdwoeɛ 
nka wɔnom nyinaa daa.

Sɛnea monim dada no, ‘Hadith’ yɛ Ɔkɔmhyɛni 
Muhammed (s) ano asɛm. Yɛn dɔfo Ɔkɔmhyɛni Muhammed 
a Onyankopɔn nam ne so de Koran Kronkron no brɛɛ yɛn 
no, nam ne kasa yi (Hadith) so kyerɛkyerɛ yɛn mmra ne 
ahyɛdeɛ a ɛwɔ saa Koran no mu.

Ɔnam ne nkasano so kyerɛ yɛn asetena a, ɛbɛma yɛn 
anigyeɛ wɔ ewiase ne daakye asetena no mu. 

Anuanom, sɛ yɛ bɛte Onyankopɔn nwoma no ase a, 
ɛnneɛ na ɛwɔ sɛ yɛ kenkan ‘hadith’ abrɛ nyinaa. Saa nso na 
sɛ yɛ pɛ sɛ yɛte yɛn som yi ase yie paa a, ɛneɛ na ɛbɛhia  sɛ 
yɛbɛ kenkan ‘hadith’ no.

Mfie pii a, atwam no, nwomanimfoɔ boaboaa Anabi 
ano asɛm yi ano too ne din, Anabi nkasanoo aduanan (40). 
Wei maa ne sua no yɛɛ mrɛ.  Ɛnam yei so na menso m’ato 
saa nwoma yi din sɛ 40 hadith no. M’aboaboa Anabi (s) 
nkasanoo mmaako mmako aduanan na me de rebrɛ mo. 

Me nim yie sɛ mo ani  gye  abakɔsɛm akenkan  ho paa. Ne 
saa nti no, me de Anabi (s) nsɛm yi nam abakɔsɛm so na 
ɛrebrɛ mo. Adɔfoɔ, me wɔ awirehyɛmu sɛ mo ani bɛgye saa 
nwoma yi ho. Sɛ  saa deɛ a, ɛneɛ mesrɛ mo sɛ mo nkae me 
wɔ mpaebɔ mu.

M. Yaser Kandemire

NNOMAA

Dakoro bi, ɔbɔfoɔ bi too atenaa, (nnomaafidie) 
wɔ nsuo bi ano. Nnomaa dodoɔ no ara na 
atenaa no yii wɔn ɛsan aduane a, na egu mu 

no nti.

Ɛberɛ a, ɔbɔfoɔ no bɛ hunuu  sɛ fidie no ayi nnomaa pii 
no, ɔyɛɛ sɛ ɔrekɔ moa wɔn. Nea ɔhunuu yɛ ara ne sɛ nno-
maa no nyinaa abom atu de atenaa no nam ewiem. Ne ho 
dwirii no yie sɛ nnomaa no ayɛ ano korɔ abom atu. Nanso 
w’ampa aba ɛno nti ɔdii nnomaa no akyiri pɛɛ sɛ ɔhunu nea 
ɛbɛ sie.

Ɛberɛ a, ɔdi nnomaa no akyire no, ɔhyiaa ɔbarima bi. 
Ɔpanin no bisaa no nea ɔde ahoɔherɛ rekorɔ. Ɔbofoɔ no de 
ne nsa kyerɛɛ nnomaa no so wɔ ewiem kaa sɛ, ɔre kɔkyere 
wɔn. Ɔpanin no seree na ɔkaa sɛ: “Onyame ma  wo nyan-
sa! Ɛnti wo susu paa sɛ wo bɛtumi akyere nnomaa yi? 
Ɔbɔfoɔ no buaa sɛ. “Sɛ anka anomaa koro pɛ na ɛwɔ atenaa 
no mu a, ɛnneɛ anka ɛnyɛ adeɛ sɛ mɛnya no. Nanso wo deɛ 
twɛn, wo bɛ hunu sɛ mɛkyere wɔn”.

Ɔbɔfoɔ no asɛm no baa mu saa. Ɛfiri sɛ, ɛberɛ a, adeɛ 
saeɛ  no, nnomaa no mu biara pɛɛ sɛ ɔkɔ wɔn ankasa 
abuo mu. Ɛbaa saa no, ebi nom twee atena no kɔɔ dua so, 
afoforɔ nso de wɔn ani kyerɛɛ ɔtadeɛ ho. Ɛbinom nso deɛ, 
na wɔnom pɛ sɛ wɔtu kɔ mmepɔ so. Ɛna nkaeɛ no nso pɛɛ 
sɛ wɔ tu kɔ ewira mu. Awerɛhosɛm ne sɛ, wɔn mu biara 
annya mu kwan. Nea ɛkɔ wiee yɛ ne sɛ, wɔn nyinaa te bɛ 

hwee  fɔm maa ɔbɔfoɔ no bɛ 
kyeree wɔn nyinaa. Ah! Sɛ 
na anka saa nnomaa yi nim 
Ɔkɔmhyɛni (s) ano asɛm yi a, 
anka wɔnom bɛbɔ mu atu akɔ 
faako. Na anka ɛnyɛ ɛne sɛ 
ɔbɔfoɔ no kyeree wɔn no:

“Mo ntete mo ho mfiri 
ɛdɔm ho! Na odwan a, ɔte ne 
ho firi nwankuo no ho no na 
ɔpataku kyere noɔ”.

ِ َ א َ َ ْ א ِ  ْ כُ ْ َ َ َ
 َ ِ א َ ْ ُ ا ئْ ِّ ُ ا כُ ْ َ א  َ َّ ِ َ ِ
( אئ (رواه ا

KASƐƐ 

Ɛmmerɛ bi a atwam no, na ɔman bi wɔ hɔ a, na 
wɔfa ɔkwan bɔne so twe mmratofoɔ aso. Sɛ obi 
to mmra a, na wɔto no twene ɛban mu ma agyata  

bɛ we wɔn pasaa. Abrɛ a, wɔbɛ di saa dwuma yi biara no, 
amanfoɔ pu bɛtwa hɔ hyia hwɛ saa amanehunu wuo yi.

Dakoro bi deɛ, onipa a, wɔde no baa ɛban no mu no kɔ 
yɛɛ akoa bi a, w’adwane afiri ne wura nkyɛn. Wɔde no too 
ɛban a ne fapem no wɔ soro yiemu. Ɛna wɔ buee ɔgyata nini 
bi a, ɛkɔm atware noɔ sɛ ɔnwe saa akoa yi. Nea edikan no, 
aboa no yɛɛ sɛ ɔreto akyere akoa no. Nanso anwawasɛm 
ne sɛ, ɔgyata no anto ankyere akoa no, na ɛmom ɔkɔ tafere 
taferee  akoa no nsa ho!

Bɛhwɛadefoɔ yi ho dwirii wɔn yie. Wɔnom bisaa akoa 
no nea ɛnti a, aboa no ankye noɔ. Akoa no buaa sɛ:“Dakoro 
bi, me hunuu saa gyata yi wɔ kwaeɛ mu. Ɛberɛ a, me hunuu 
noɔ no, na kasɛɛ awɔ ne nan a, ɔde yaw  rekeka mu. Me bɔɔ 
mmɔden kɔtuu kɛsɛɛ no maa no. Ɛfiri saa brɛ no, me ne saa 
aboa yi bɛyɛɛ nnamfo pa”. 

Saa asɛm yi kaa nnipa dɔm no akoma. Ɛno nti wɔ yii 
akoa no ne ɔgyata no nyinaa firii buo no mu sɛ wɔnfa wɔn 
ho nkɔdi. Nea ɛyɛɛ ɛdɔm no nwanwa mmrosoɔ no ne sɛ, 
ɛberɛ a, wɔgyaee wɔn no, aboa no dii akoa no akyi tesɛ fie 
aboa. Ɔkɔmhyɛni Muhammed (s) kaeɛ ampa sɛ:

 “Onyankopɔn de n’ahummɔbrɔ ba ahummɔbrɔfoɔ 
so. (Ɛno nti no) Mo nhunu abɔdeɛ a ɛwɔ asaase so 
mmɔbɔ, na wɔn a, wɔnnom wɔ ɔsoro no nso ahunu mo 
mmɔbɔ”.

 ، ُ ٰ ْ َّ ُ ا ُ ُ َ ْ َ نَ  ُ ِ ا َّ ا
رْضِ  َ ِ ا  ْ َ ا  ُ َ ارْ
אءِ َ َّ ِ ا  ْ َ  ْ כُ ْ َ ْ َ

ي) (رواه ا



13

ATAADEƐ NKATASOƆ NO (COAT)

Odwanhwɛfoɔ  Ahmed redi awerɛhoɔ. Ɛfiri sɛ 
ɔkoo kɛseɛ mu na ɔhweree deɛ ɔwɔ nyinaa. 
Afei nso na ne yere akɔ ne kra akyiri ama ne 

ba abarimaa nso ayera  a  ɔnhu noɔ. Adwumasɛeɛ nti no, 
ɔbɛyɛɛ odwanhwɛfoɔ wɔ akuraase bi ase.

Dakoro bi a, ne nnwan no akɔ adidie wɔ kwan ho no, 
ɔhunuu nkorɔfo kuo bi sɛ wɔde ɔyarefoɔ bi rekɔ ayaresa-
bea. Ɔhunuu sɛ ahia saa ababunu yarefoɔ no sene ɔno 
ankasa. Ɛfiri sɛ, na ataadeɛ a, ɛhyɛ noɔ no nso  ne honam 
so kata, ama ne ho repo biribiri. Ntɛm ara na Ahmed yii ɔno 
ankasa akatasoɔ a, ɛyɛ n’agyapadeɛ mmrɛ tenten, de hyɛɛ 
saa ababunu yi.

Ɛberɛ a, abranteɛ no retwɛn  wɔ ayaresabea hɔ ama 
dɔkota abɛhwɛ noɔ no, ɔtee sɛ obi refrɛ no sɛ ‘paapa’. Ne 
ho dwirii no yie, ɛfiri sɛ ɔhwɛɛ abranteɛ a, ɔgyina n’anim 
no , na ɔnkae onipa korɔ a, ɔyɛ. Saa nso na abranteɛ a, ɔfrɛɛ 
noɔ no nso ho dwirii no. Ɔpaa ɔyarefoɔ no kyɛw kaa sɛ, me 
hunuu ataadeɛ a, ɛhyɛ woɔ no, mesusuui sɛ ɛyɛ m’agya a, 
mfie pii nie me nhunuu noɔ  no. Ɔyarefoɔ no bisaa  ɔpapa no 
ho asɛm ne nipa korɔ a, ɔyɛ. Sima tiawa bi akyi no, ɔyarefoɔ 
no hunuu  sɛ saa abranteɛ no yɛ Ahmad, odwanhwɛfoɔ no 
ba a, wayera no. Ɛhɔ na ɔkyerɛɛ mu kyerɛɛ abranteɛ no sɛ, 
ɔnyɛɛ mfomsoɔ biara, ɛfiri sɛ, saa ataadeɛ no yɛ ɔpapa dea 
ampa. Dɔkota hwɛɛ no wieeɛ no, ɔne abranteɛ no bɔɔ anan 
baa fie anigyeɛ mu. (agya ne ɔba asan ahunu wɔn ho bio)



14

Yɛn Kɔmhyɛni Kronkron asɛm yɛ nokware ampa: 

“Papayɛ koro biara yɛ mmɔhoo du”

א  َ ِ א َ ْ ِ أَ ْ َ ِ  َ َ َ َ ْ إِنَّ ا
אري) (رواه ا

AHWEHWƐ

Ɛberɛ bi a, Amrado bi ne ne mpaninfoɔ retu mpasa 
wɔ edwam no, wɔ twaa mu wɔ bea a, wɔtɔn 
nnɔnkɔfoɔ. Ɔhunuu mmɔbrɔwafoɔ a, w’ahwere 

wɔn fawohodie a, yɛre tɔn wɔn mmaako mmaako.

Amrado yi bɔ pinii saa nnɔnkɔfoɔ yi sɛ ɔrehwɛ wɔn 
yie. Ɛhɔ ara na ɔdɔnkɔni koro bi a, w’anyini yie, kakyerɛɛ 
amrado no sɛ: “Me wura, nkekaawa wɔ wo kyɛ no ho.”

Amrado no yii ne kyɛ no hwɛɛ ho hunuu sɛ akoa no 
aka nokware. Ɔnyaa nteaseɛ bi sɛ, ɛnneɛ na ɔde saa efii 
yi anante ɛdɔm mu dɔnhwere pii ama nnipa pii na ahunu. 
Aniwuo nie! ɔde abamubuo hwɛɛ n’akyiridifoɔ no kaa sɛ: 
 “Mo hunuu saa nkekaawa yi wɔ me kyɛ ho, nanso mo 
ammɔ me nkaeɛ biara. M’ahunu yie sɛ, yɔnkoɔ nokwafoɔ 
a, me wɔ ne saa dɔnkɔnii no. Na mentumi nhwɛ ma wɔntɔn 
m’adamfo- pa sɛ akoa! mo ntɔ no ntɛm yi ara na ɔnya ne 
fawohodie”.

Akyire no, saa Amrado yi maa wɔtwerɛɛ saa ‘hadith’ 
a, edisoɔ yi kɔmaa n’akyiridifoɔ yi, sɛnea wɔn werɛ remfiri 
nea ɛsii yɛ no ho:

“Muslimini yɛ ahwehwɛ de ma ɔnua muslimini”

 ِ ِ ْ ُ ْ آةُ ا ْ ِ  ُ ِ ْ ُ ْ ا
(رواه أ داوود)

ƆTIRIMMUƆDENFOƆ

Ɔpɛ brɛ bi mu a, ewiem ate wann no, mmrantewaa 
bi kɔɔ nsuo bi ho a, na wɔredi agorɔ. Na 
abrantewaa bi ka saa mmrantewaa yi ho a, 

wɔfrɛ no Gaffar. Ɛsan Gaffar suban bɔnee a, ɔde ha mmoa 
nti no, n’ayɔnkofoɔ too ne din sɛ ‘ɔtirimmuɔdenfoɔ’. Gaffar 
ani haa wɔ agodie no mu, ɛno nti ɔpɛɛ sɛ anka wɔdi agorɔ 
foforɔ bi a, ɛbɛ ma anigyeɛ asene kane deɛ no. N’ayɔnkofoɔ 
no susuu agorɔ afoforɔ ho nanso w’anye antom.

Ɛbaa saa no, Gaffar frɛɛ ayɔnkofoɔ no mu bi a, wɔn 
suban te sɛ ne deɛ no, kɔɔ nkyɛn kɔtuu agyina. Ankyɛ na 
wɔde bɛtoo dwa sɛ w’asusu agorɔ foforɔ bi ho a, ɛyɛ anika 
koraa.

Ayɔnkofoɔ nkaeɛ no tirim bɔɔ wɔn keserene wɔ agorɔ 
foforɔ no ho.

Gaffar ne n’ahokafoɔ no faa Ali akyiri bɔkɔɔ, sɔɔ ne 
nsa ne   ne  nan hwirii no too nsuo no mu. Ali yɛ ɔhɔhoɔ wɔ 
kurom hɔ a, ɔnnim asudwareɛ. Ali yam hyee no yie! Ɔbɔɔ 
mmɔden biara sɛ ɔbɛdware aba kokoɔ so. Nanso mmrɛko a, 
ɔrebɔ ne ho mmɔden agye ne ho no, na mmrɛ korɔ no ara 
na ɔredɔ sukɔ. Ɔhyɛɛ aseɛ teateaam pɛɛ ɔgyeɛ. Gaffar ne 
n’ayɔnkofoɔ no kɔɔ so seree no ara.

Yei na mmranteɛ no mu koro yii n’atadeɛ ɔhare so tɔɔ 
nsuo no mu kɔyii Ali baa nkonkɔn so. Saa abranteɛ yi din de 
Ismail. ɔno nkutoo na ɔtumi gyina Gaffar anim. Ɔkaa wɔn 
anim wɔ nea wɔnom de yɛɛ Ali no. Mmɔfra nkaeɛ no bɔɔ 

Ismail abaso. Ɔpanin bi a, na ɔretwam hunuu nea akɔ so 
no nyinaa. Saa ɔnimuonyamfoɔ yi kɔɔ Ismail nkyɛn, kɔbɔɔ 
n’abatiri so, kae sɛ:  

“Me dɔba, w’ayɛ nea yɛn Kɔmhyɛni (s) ahyɛ yɛn no ara 
pɛ. Onyankopɔn nhyira wo”. Yɛ Nkɔmhyɛni Muhammed 
(s) kaa no wɔ ne hadith mu sɛ:

“Muslimini nua ne muslimini. Ɛno nti ɔnsisi no, na 
ɔnyi no nhyɛ n’atamfo nsa”.

ِ ِ ْ ُ ْ ُ ا ُ أَ ِ ْ ُ ْ ا
ُ ُ ِ ْ ُ  َ ُ و ُ ِ ْ َ  َ
אري) (رواه ا

ƆSAMAN

Ɛbrɛ bi a, ɔdwadini bi reba fie anadwo no, ɔhunuu 
bibini hiani bi a w’abɔ akɔkora. Na saa ɔpanin no 
ayɛ ahoboa rebɛda bama bi so wɔ ɛdan nkyeem 

baabi. Ɛfiri sɛ, na obiara mpene so sɛ ɔde saa bibini yi kɔ ne 
fie. Na wɔnom susu sɛ wɔn mma bɛsuro no. Saa ɔdwadini 
yi yɛɛ n’adwen sɛ ɔbɛboa saa owura yi. Ɔde no kɔɔ ne fie 
maa no biribi kaa n’ano. Ɛno akyiri no, ɔsan maa no ntaade 
foforɔ hyɛɛ, na ɔmaa no baabi daeɛ.

Anadwo dasuo mu no, ɔpanin no tee dede, ɛno nti 
ɔnyanee. Nea ɔhunuu yɛ ne sɛ akorɔmfo werɛmfoɔ mmienu 
bi reforo mpoma aba fie hɔ. Ɛhɔ na bibini yi maa ne nsa so 
teaam sɛ:

 “Ɛdeɛn na mo reyɔ no wɔ hɔ?” Akorɔmfoɔ no de ehu 
teateaa mu sɛ:

“Ɔsaman, ɔsaman, obi mɛgye yɛn o!” Wɔnom hunuu 
bibini a, ɔhyɛ ataade fitaa no, na ɛmaa wɔ susuu sɛ ɔyɛ 
ɔsaman.Wɔnom de ahoɔhare hurihurii wɔn ho faa mpoma 
no mu to tɔɔ  fɔm. Wɔn mu baako nan mu buui, ɛna ɔkoro 
no nso tiri ho paeeɛ. Dede no a, ɛkɔɔ soɔ no maa ɔdwadini 
no ne n’abusuafoɔ no nyane nyanee. Ankyɛ koraa na 
wɔkyekyeree akorɔmfoɔ yi.

Saa asɛm yi kae yɛn asɛm a, yɛn Nkɔmhyɛni Muhammed 
(s) kaa yɛ:

“Nokware sɛ, Onyankopɔn boa n’akoa mmrɛ korɔ 
a, saa akoa no nso boa onua.”

 ِ ْ َ نِ ا ْ َ  ِ  ُ ّٰ وَا
ِ ِ نِ أ َ   ُ ْ َ א כَאنَ ا َ

( (رواه 



22

ƆSORO AHEMAN MU FIPAMNI

Ɛbrɛ bi, ɔmanhene bi, sesaa ne ho, de n’akoa dii 
n’akyi tuu mpasa wɔ ne man mu. Ɔyɛɛ saa pɛɛ 
sɛ ɔhunu nea n’amanfoɔ dwene fa n’amanmuo 

ho. Ɔhyɛɛ ntadeɛ sononko sɛnea obiara ntumi nhunu sɛ ɔne 
ɔhene no.

Na ɛyɛ awɔbrɛ a, awɔ no ano ayɛ dene pa ara. Ɔtuu 
mpasa de n’ani kyerɛɛ nyamedan ketewa bi mu. Ɔhunuu 
mmarima mmienu sɛ wɔ tete ɛdan no ntweaso baabi a, wɔn 

ho repo biribiribiri. Ɛfiri 
sɛ na wɔnni baabi da. 
Ɔhene  yi bɔ pinii wɔn 
sɛnea ɔbɛte nkɔmmɔ 
korɔ a, wɔredi.

Ɔbaako a, ɔyɛ 
ayɛsɛm bɔɔ kwaadu  
faa  awɔ no ho, na ɔde 
toaa  so sɛ:

“Sɛ me wu na yɛ 
kɔ ɔsoroaheman mu a, 
memma ho kwan ma 
yɛn hene no nwura 
ɔsoroaheman mu da. 
Na sɛ me hunu no sɛ 
ɔrepini ɔsoroaheman 
ho a, mɛyi menan mu 

mpaboa de ahwe ne tirim.” Ɔbaako no de ahodwiri bisaa 
no sɛ:

“Adɛn nti na wo bɛsi ɔhene kwan wɔ ɔsoroaheman 
mu?”

“Adɛn nti na mensi no kwan, hwɛ sɛ awɔ reku yɛn wɔ 
ha, saa brɛ yi nso no, ɔno deɛ ɔte n’abansoro mu a, awɔ 
biara nne noɔ. Saa brɛ yi a, ɔnnim amaneɛ a yɛ wɔ mu yi, 
ɛbɛ yɛ dɛn  na w’abɛyɛ me fipam ni wɔ ɔsoroaheman mu? 
Ɔfipam ni a, ɔte sei deɛ, me nhia no wɔ hɔ.” Wɔnom bom 
sereeɛ.

Ɛhɔ na ɔhene no ka kyerɛ n’akoa no sɛ: “Mma wo werɛ 
mfiri saa asɔredan ketewa yi, ɛna saa nipa mmienu yi.”

Ɛbrɛ a, ɔhene no sane kɔɔ n’ahemfie no, ɔsomaa nipa 
ma wɔkɔɔ nyamedan mu hɔ kɔfaa saa ahiahfoɔ mmienu yi 
baa ahemfie hɔ. Ahiafoɔ mmienu yi ho dwirii wɔn, na ehu 
kaa wɔn nso. Ɛbrɛ a, ehu aka wɔn na wɔretwɛn nea ɛbɛsie 
no, wɔbɛ faa wɔn kɔɔ ɛdan a w’asiesie mu yie pa ara. Ɛhɔ 
na wɔka kyerɛɛ wɔn sɛ:

“Mo nidi, mo nom na mo ntena ha daa. momɔ mpaeɛ 
ma ɔhene na  mo mpene so  sɛ ɔhene bɛyɛ mo fipam ni wɔ 
ɔsoroaheman mu.”

Ah! ɔhene bɛn na ɔwɔ dɔ ne tema sei? Wo nye ni sɛ ɔyɛ 
ɔhenepa a, ɔwɔ akoma pa anaa?

Yɛn Kɔmhyɛni (s) kamfo amanfoɔ a, wɔboa ahiafoɔ wɔ 
ne ‘hadith mu:

“Obiara  a, ɔbɛyi ɔgyidini bi haw afiri ne soɔ wɔ 
ewiase no, Onyankopɔn nso bɛyi ɔno nso haw afiri ne 
so wɔ atemuda.”

ً َ ْ ٍ כُ ِ ْ ُ  ْ َ  َ َّ َ  ْ َ

ُ ْ َ  ُ ّٰ َ ا َّ َ َא  ْ ُّ بِ ا َ ْ כُ ِ  

َ א َ ِ ْ مِ ا ْ َ بِ  َ ْ כُ ِ  ً َ ْ  כُ
( (رواه 

KAKA ADURO

Dakoro bi, ɔhohoɔ bi a w’asiesie ne ho yie, kɔɔ 
adidibea wɔ kurom. ɔka kyerɛɛ owura a, ɔtɔn 
aduane no sɛ:

“Me pɛ nantwinam a, yatoto ama aben yie, ne 
‘salad’.”

Ɛbrɛ a, ɔredidie no, ɛna ɔhyɛɛ aseɛ sɛ ɔrewe nam no. 
ɔtee nam no bi pɛ na ɔteaam sɛ:

“Aaa,  agyeeii! M’awu! Kaka no asan aka ne ho bio!”

Ɛhɔ ara na ɔhohoɔ koro bi nso a, ɔkura “baagi” kɛseɛ 
bi bɔ pinii ne nkyɛn. Ɔyii toa ketewa bi firii baagi no mu. 
Ɔhwiee aduro guu asaawaa so de maa owura no a ne kaka 
aba no, na ɔsee no sɛ:

“Fa saa asaawa yi hyɛ wo se no a, ɛyɛ wo ya no mu.”

Owura no  nso yɔɔ saa ara. Anni sima mpo na ɔde 
anigyeɛ teaam sɛ:

“Anwanwasɛm! Mente ɔyaw no biom!”

Amanfoɔ a, wɔnom wɔ ɛhɔ no nyinaa bɛtwaa aduro 
wura no ho hyiaa. Obiara tɔɔ aduro no bi. Ankyɛ koraa  na 
nnuro a, ɛwɔ baagi no mu nyinaa saeɛ.

Dɔnhwere akyiri no, aduro wura no ne nea na ɔyare 
kaka no kɔ hyiaa wɔ ketekye gyinabea  dii nkɔmɔ faa 
ɔkwan a, wɔnom faa soɔ tɔnn aduro no, ne mfasoɔ a wɔnom 
nyaa yɛ no ho. Wɔ bɔɔ wɔn ho wɔn ho abaso. Ɛbrɛ a, ɔte 

hɔ retwɛn ketekye akɔ kuro foforɔ so no, mpofire mu na 
apolisifoɔ mmienu bɛkyeree wɔn kɔɔeɛ.

Sɛɛ na ɛyɛ nnipa a, wɔ tɔɔ ‘nnaadaa aduro’ no mu 
baako na akɔbɔ apolisifoɔ amaneɛ. Ɛfiri sɛ, ɔde aduro no 
yɛɛ ne kaka so no, ankɔ.

Apolisifoɔ panin no frɛɛ wɔn kɔɔ ne ‘ofisi’. Ɔbisaa saa 
nnipa mmienu yi  sɛ:

“Ɛsom bɛn na mo wɔ mu? Mo yɛ muslimifoɔ anaa?”

Wɔnom de aniwuo sii wɔn tiri ase, kaa sɛ:

“Nyame adom yɛ yɛ muslimifoɔ.”

Saa mmuaeɛ yi hyɛɛ ɔpanin no abufuo mmorosoɔ.

Ɛnti mo ntee Ɔkɔmhyɛni Muhammed (s) ‘hadith’ no a, 
ɛreka sɛ:

“Obiara a, ɔbɛ sisi yɛn no nka yɛn ho.”

َّא  ِ  َ ْ َ َ َא  َّ َ  ْ َ
( (رواه 

Ɔwiee kasa no, ɔmaa wɔn asotweɛ a, ɛfata wɔn.



27

SIKA BƆTƆ

Ɛbrɛ bi, ɔdwadini bi a ɔnni suban, sika bɔtɔ yerae 
wɔ edwa so. Sika kɔkɔɔ a, na ɛwɔ bɔtɔ no mu 
ano si sika mpredwan ahanwɔtwe. Ɔhwehwɛ 

hwehwɛɛe, bisa bisaa nanso ɔdayɛ, w’anhunu. Ɛno nti, 
ɔmaa dawubɔni bɔɔ dawuro sɛ, nea ɔbɛhunu sika bɔtɔ no 
ama noɔ no, ɔbɛ ma saa nipa korɔ no sika mpredwan ɔha.

Ɔbarima bi a, ne din de Wali a, ɔyɛ ‘shoemaker’ mpaboa 
ho adwuma, na ɔhunuu sika bɔtɔ no. Saa ɔbarima yi nok-
waredie nti no, w’amfa ne nsa anka sika no, na ɛmom ɔde 
twɛnn kɔsii sɛ ɔbɛ hunu sika wura no. Ɛbrɛ a, ɔtee dawuro 
no, ɔkɔɔ ɔdwadini no hɔ de sika bɔtɔ no kɔ maa no. 

Ɔdwadini yi nsa kaa ne bɔtɔ no, w’anna ɔbarima no 
ase, ɛno akyi mpo no, ɛsan ne pɛpɛɛ nti no, ɔtwaa ntorɔ sɛ 
owura no awia sika no bi. Nea ɔkaeɛ ne sɛ:

“Ou, sɛɛ w’adi kan mpo ayi sika a, me bɔɔ anohoba no 
dada.”

Ɛhɔ na Wali sɔɔ ne mu wosoo no kaa sɛ:

“Wo sidɛn bu me ɔkorɔmfoɔ! ɛwɔ mu sɛ me yɛ ohiani 
deɛ, nanso menyɛ ɔkorɔmfoɔ, ɛna me nyɛ ɔsisifoɔ. Ɛnyɛ 
nhyɛ sɛ wo de abasobɔdeɛ no ma me, na ɛmom hwɛ na 
w’amfa korɔno anto me so.”

Ɛsan sɛ odwadinii no ansane owura no ti wɔ ntwatosoɔ 
no ho no, asɛm no kɔwiee wɔ asɛm dibea. Ɔtemufuo no 
tiee afanu no nyinaa asɛm. Ɔhunuu pefee sɛ odwadinii no 

retwa ntorɔ ato owura no so. Ɔbɔɔ ne tiri mu pɔ sɛ ɔbɛ ma 
no asotweɛ a, emu yɛduru. Ɔyii n’ano sɛ:

“Odwadinii se sika mpredwan ɔha afiri ne sika no 
so, mpaboa-yɔnii nso  se ɔnyii sika no mu bi. Me gye mo 
mmienu nyinaa asɛm to mu. Me susu sɛ, sika a, owura no 
hunu faa yɛ no nyɛ odwadinii no sika bɔtɔ a, ayera no. 
Ɛbɛyɛ onipa foforɔ bi dea. Ne saa  nti no, sika bɔtɔ no bɛda 
asɛnibea ha kɔpem sɛ yɛbɛ hunu sika wura ankasa.”

Sikani pɛpɛɛ yi nyaa nnuhu yie wɔ nea ɔyɛɛ yɛ no ho, 
nanso na aka akyi koraa. Saa asɛm yi kae yɛn Ɔkɔmhyɛni 
(s) ‘hadith’ bi:

“Obia ɔnna nnipa ase no, ɔnna Nyankopɔn nso 
ase.”

َ ّٰ ُ ا כُ ْ َ  َ َّאسَ  ُ ا כُ ْ َ  َ  ْ َ
ي) (رواه ا

AWUDURO

Husayin de anigyeɛ firi kurom resane akɔ 
n’akuraa. Anigyeɛ no nyinaa ne sɛ, y’atɔ ne 
nneɛma nyinaa a, ɔde kɔɔ dwa so no. Ɔduruu 

nsuo bi ho no, ɔtenaa hɔ sɛ ɔregye n’ahome kakra. Ɔkaa ne 
tirim sɛ:

“Merema m’afurumu yi adidi  abrɛ a mere bɛyi m’ani 
so kakra wɔ dua yi ase.”

Ɔrebɛda no ara na ɔkaee ne sika a ɛwɔ apretwuwa mu. 
Ɔsesee sika no nyinaa hunuu sɛ ebi nyerae, ɛna ɔde siee 
fee daa soɔ.

Ne tiri a, ankɔ yɛ 
yie, sɛɛ na ɔkorɔmfoɔ 
bi te dua a, ɔda aseɛ 
no so a, w’ahunu nea 
ɛkɔɔ soɔ nyinaa. Saa 
ɔkorɔmfoɔ yi de ne 
suban bɔne aha nnipa 
pii wɔ n’asetena mu. 
Ɔhunuu sika no, sɛ 
n’ani asɔ gya nie. 
Ɔhunuu sɛ Husayin 
ada nnahɔɔ no, ɔsii 
fɔm bɔkɔɔ. Ɔyii 
awuduro ne dorobɛn 
firii ne bɔtɔ mu. Ɔde 

awuduru no guu dorobɛn no mu. Ɔtwi bɛn Husayin a saa 
brɛ no w’ada nnahɔɔ no. Ɔbɔɔ pɔ sɛ ɔbɛkum Husayin na 
w’afa ne sika no. Ɔde dorobɛn a awuduro gu mu no hyɛɛ 
n’ano. Ɔyɛɛ sɛ ɔre- bɛhu aduro no agu Husayin anum pɛ 
na Husayin nwansii yɛ. Ɔkorɔmfoɔ no de ahodwiri ne 
ahopopoɔ menee awuduro no. Atɔeɛ mu hɔ ara na ɔwuuiɛ!

Ɔkɔmhyɛni Muhammed (s) se:

“Obia ɔha afoforɔ no, Onyankopɔn nso de ɔhaw to 
ne so.”

 ِ ِ  ُ ّٰ אرَّ ا َ אرَّ  َ  ْ َ
ي) (رواه ا

ABƆSOƆ (BELT)

Nihat yɛ akwadaa a, n’aso yɛden. Na ɔhaw ne nuanom. 
Ɔne wɔnom yɛ akasa-akasa abrɛ biara. Na ɔsan nso yɛ 
dwɛɛ, ɔmmu adeɛ. Ne suban yi haa ɔmaame yie. Na ɔtaa 
tu ne fo sɛ:

“Me dɔba, ɛnha amanfoɔ, na ɛnsɛe afoforɔ akoma.”

Nanso Nihat nye ne mfomsoɔ nto mu da, na deɛ ɔka 
ne sɛ:

“Ɛnyɛ me mfomsoɔ. Me nyɛɛ hwee. Wɔnom na ɛhyɛɛ 
m’abufuo nti na menso me yɛɛ saa.”

Dakoro bi, ɔmaame kakyerɛɛ no sɛ, sɛ ɔtumi hyɛ ne 
ho so na ɔne obiara anyɛ akasa-akasa kɔpem anwumerɛ a, 
ɔbɛtɔ abɔsoɔ bi a, n’ani twaa soɔ wɔ sotɔɔ bi mu ama no. 
Na ɔno nso ani gye abɔsoɔ no ho yie a, na ɔhia pa ara.

Ɔnua mmarima no tee deɛ ɔmaame kakyerɛɛ noɔ no. 
Ɛno nti wɔbɔɔ mmɔdene sɛ wɔbɛ hyɛ no abufuo. Wɔnom 
mmɔdemmɔ no anso aba, ɛfiri sɛ, Nihat amfii wɔnom. Ɔbɔɔ 
ne tirim pɔ sɛ ɔbɛhyɛ ne ho so.

Ɛduruu anwumerɛ no, ɔmaame frɛɛ no, see no sɛ:

“M’ahunu sɛ, wo bɛtumi ahyɛ wo ho so agye abɔsoɔ. 
Hyɛ wo ho so ma Nyankopɔn, na ɛno na  w’ahyɛ yɛn, na 
ɛnyɛ ewiase nneɛma ho.”

Sɛ anka obi bɔɔ Nihat amaneɛ faa Anabi (s) ‘hadith’ 
yi ho a:

“Me hyɛbɔ sɛ obia ɔbɛhyɛ ne ho so, na w’anko 
ntɔkwa abrɛ a, y’ahyɛ no abufuo no, ɔbɛ nya abansoro 
wɔ ɔsoroaheman mu.”

ٌّ ِ ُ  َ ُ اءَ وَ َ ِ ْ كَ ا َ َ  ْ َ
ِ َّ َ ْ ِ ا َ ِ وَ  ُ َ  َ ِ ُ

ي) (رواه ا

ABUFUO

Halit yɛ abarimaa bi a, na ne ho yɛ den pa ara. Ɔtumi 
de ne nsa koropɛ pagya akonwa kɛseɛ kɔ soro. N’afɛfoɔ no 
mu biara nnihɔ a, na ɔtumi  de n’akyiri ka fɔm wɔ sukuu a, 
na ɔkɔ no mu. Na ɔtaa ne n’adamfo a, ne din de Nurettin 
di  ntam.

Dakoro bi, Nurettin ne Halit tentam wɔ turo a, ɛwɔ 
sukuu mu hɔ no mu. Nurettin dii nkoguo. Ɔde abufuo kɔɔ 
wɔn sukuu dan mu. Ɔkɔ twerɛtwerɛɛ Halit nwoma mu 
basabasa.

Ɛbaa saa no, Halit nyaa abufuo kɛse paa. W’anya 
abɔterɛ maa ɔde akuturuku bɔɔ Nurettin hwene so. Mogya 

tuu no kɛse maa ɛsɛee ne ntadeɛ a, na ɛhyɛ noɔ no nyinaa 
afei, mogya no bi sosɔɔ ɛfɔm.

Asukuufoɔ ayɔnkofoɔ no hunuu nea asie no, ɛyɛɛ wɔn 
ya yie. Ɔkyerɛkyerɛni no kaa Halit anim, ɛna ɔkenkann 
hadith  a, edisoɔ yi kyerɛɛ noɔ:

“Ɛnyɛ ɔhoɔdenfoɔ ne nea ɔde ne yɔnko hwe fɔm wɔ 
ntam mu, na ɛmom, ɔhoɔdenfoɔ ne nea ɔhyɛ n’abufuo 
so.”

ُ ِ َّ א ا َ َّ ِ إِ َ َ ُّ א ِ  ُ ِ َّ َ ا ْ َ
 ِ َ َ ْ َ ا ْ ِ  ُ َ ْ َ ِכُ  ْ َ ي  ِ َّ ا
אري) (رواه ا

MMIRIKATUO AKANSIE

Husnu yɛ akwadaa pa. Nanso awerehosɛm ne 
sɛ, na Husnu yɛ ɔnifrani. Kaa akwanhyia mu 
na ɔhweree n’ani. Nanso w’anya abamubuo 

wɔ abrabɔ mu. Dabiara no, ɔyɛ biribi kyerɛ sɛ ɔnyɛ ades-
oade wɔ afoforɔ so. Mmrɛ pii na ɔno ankasa firi n’akuraa 
kɔ kurom san ba fie abrɛ ko a, obi nka ne ho. 

Saa akuraa koro no mu na abarimaa ahomasoɔnii bi te. 
Wɔfrɛ saa abarimaa yi Murtaza. Murtaza pɛɛ sɛ ɔdi Husnu 
ho fɛw nti no, ɔhyɛɛ no sɛ ɔma wɔ nsi mmirikatuo ho akan. 
Wɔbɛ firi aseɛ wɔ akuraa hɔ akɔ kurom asan aba.

Husnu nso penee so kaa sɛ:

“Mate na ɛmom, sɛ me di nkunim a wo de w’ataadeɛ 
nkatasoɔ no bɛma me.”

Murtaza sereeɛ kaa sɛ:

“Aane, me  pene so, sɛ wo di nkunim a, me de bɛ ma 
wo.”

Husnu san de nhyehyeɛ baako kaa ho bio sɛ:

“Me na mɛhyɛ ɛberɛ no.”

Murtaza susuui sɛ Husnu ntumi nni nkunim nti no 
ɔpenee so. Husnu hyɛɛ sɛ anadwo a, ɔsranee nhyerɛnee nni 
hɔ no na wɔnom bɛtu mmirika no.

Ɔkwan a, wɔnom bɛsi akan wɔ so no nam kwaeɛ mu. 
Nanso Husnu deɛ, na ɛnyɛ no asɛm koraa. Ɛfiri sɛ, na ɔtaa 

fa saa ɔkwan no so, sɛ ɛyɛ adesaeɛ anaa adekyeɛ no, ɛmu 
biara anyɛ no asɛm.

Akansie no kɔɔ awieɛ no, na Husnu adi kan abɛ duru fie 
dada. Na Murtaza deɛ ɔtetehwe amena-mena mu. Afei nnua 
mmae twitwaa n’ani so. Husnu duruu maa dɔnhwere fa 
twaa mu ansa na Murtaza rebɛduru fie.Husnu adi nkunim! 

Sɛ na anka Murtaza nim Ɔkɔmhyɛni (s) hadith yi a, 
anka w’anyi saa suban no adi:

“Onyankopɔn ayi no adi akyerɛ me (sɛ): Momrɛ 
mo ho ase, na monhwɛ na mo mu bi anyɛ akɛsesɛm wɔ 
afoforɔ so.”

ا  ُ َ ا َ َ َّ أَنْ  َ َ إِ َّ أَوْ َ َّ وَ َ  َ ّٰ إِنَّ ا
ٍ َ َ أَ َ  ٌ َ َ أَ َ ْ َ  َ  َّ َ

( (رواه 

SIKA KƆKƆƆ

Aylin yɛ abaayewa a, ɔye dwɛɛ ne ahomasoɔ. 
Nanso ankyɛ na ɔpapa wuiɛ. Ɛmaa awerɛhoɔ 
kaa no yie. Na ɔno nkoaa di agorɔ wɔ turo bi 

a, ɛwɔ wɔn fie hɔ. Bedriye yɛ ne fipamni nanso ɛsan sɛ na 
ahia noɔ nti no, ɔnkasa ne ho.

Dakoro bi, Bedriye de mmiraka baa  Aylin nkyɛn wɔ 
turo mu hɔ. Ɔbɔɔ no amaneɛ sɛ:

“Me papa yare paa a, sɛ anhwɛ a  ɔbɛ wu. Na ɔse ɔpɛ 
sɛ ɔka asɛm bi kyerɛ wo, enti ma yɛnkɔ.”

Aylin twee n’ano ahantan so kaa sɛ:

“Ɛdeɛn asɛm hia na ohiani wɔ ka kyerɛ meɛ! Mo fie hɔ 
bɔn kankan, na hwan na ɔbɛ pene so akɔ saa fie yi mu.”

Bedriye de awerɛhoɔ kɔe nanso sima kakraa bi akyi no, 
ɔsan de nisuo bɛ ka kyerɛ no bio sɛ:

“M’agya hia wo sɛ ɔka asɛm hia paa bi kyerɛ wo. Ansa 
na wo papa rebɛ wuo no, ɔde sika kɔkɔɔ bi siee bea bi a, me 
papa nkutoo na ɔnim.”

“Wo papa hyɛɛ me papa sɛ, ma ɔnka nkyerɛ wo kɔpem 
sɛ wo bɛ nyini. Nanso saa brɛ yi a, ɔre bɛwuo yi, ɛsɛ sɛ ɔka 
kyerɛ wo. Mesrɛ wo sɛ ka wo ho ntɛm ma yɛn kɔ!

Aylin tee saa pɛ na ɔde mmirika kɔɔ papa no fie. Nanso 
na biribiara aka akyi. Wɔnom duruu hɔ no, na ɔpanin no 
awu dada! Aylin bo fuu ne ho yie, na ɔnuu ne ho kɛse 

wɔ nneyɛe a, ɔdaa no adi 
mfitiaseɛ no.

Ɛnti sika kɔkɔɔ nko 
ne adeɛ a, ɔhweree yɛ 
anaa? Dabi, ɔsan nso 
hweree ɔsoroaheman mu 
korɔ. Ɛfiri sɛ, w’amfiri 
saa suban bɔne no a, ɛyɛ 
akɛsesɛm no mu.

Asɛm a, Ɔkɔmhyɛni 
(s) ka faa saa nnipa a, 
wɔyɛ akɛsesɛm ne ahan-
tan ho no nie:

“Obia akɛsesɛm wɔ n’akoma mu no nkɔ ɔsoroaheman 
mu, sɛ (akɛsesɛm) no yɛ ketewaa bi mpo te sɛ nantetare 
koraa.”

ْ כَאنَ َ  َ َّ َ ْ ُ ا ُ ْ َ  َ
ٍ ْ ْ כِ ِ ةٍ  אلُ ذَرَّ َ ْ ِ  ِ ِ ْ َ  ِ
( (رواه 

ƆWIFOƆ

Nuri yɛ ɔkuani hiani a, ɔmpɛ ne ho asɛm. Ne saa 
nti no, nnipa pii susuui sɛ ɔnni adwene. Nuri 
mfa ne ho nhyehyɛ ɔbi asɛm mu, na sɛ ɔbɛ 

kasa nso a, gye sɛ akɔhia sɛ ɔkasa. Weinom nyinaa ka ho bi 
na ɛmaa wɔ susuu saa maa noɔ.

Dakoro bi, onipa bi a, amanfoɔ bu no sɛ ɔyɛ nyansafoɔ 
kɔ wiaa Nuri afurumu. Ɛbaa saa no, Nuri kɔɔ edwam sɛ 
ɔrekɔtɔ afurumu foforɔ. Ɔnenam edwam hɔ no, ɔhunuu  
ɔno ankasa afurumu no sɛ wɔre tɔn noɔ. Ɔkɔɔ nea ɔretɔn 
aboa no hɔ. Ɔka kyerɛɛ no sɛ:

“Afurumu yi yɛ me dea. Nawɔtwe a, ɛtwaam no na obi 
wiaa noɔ.”

Ɔkorɔmfoɔ yi a, n’ani nwu asɛm buaa sɛ:

“Woreyɛ mfomsoɔ; efiri sɛ me tɔɔ aboa yi abrɛ a, na 
ɔsua koraa. ɛna m’ankasa m’anyɛne noɔ ama w’aduru sei 
no.”

Nuri tee saa mmuaeɛ no, ɔnyaa adwen bi. Ɔkataa aboa 
no ani mmienu no nyinaa na ɔbisaa akoa no sɛ:

“Sɛ wo se afurumu yi yɛ wo dea a, ɛneɛ n’ani mu nea 
ɛwɔ hene na ɛnhunu adeɛ no?”

Owifoɔ no dwendwenee ho kakra, na ɔyii ano sɛ:

“Ɛyɛ n’ani nifa no.”

Nuri yii adeɛ no 
firii aboa no ani so. 
Na ɔkyerɛɛ owifoɔ no 
sɛ, aboa no ani nifa no 
hunu adeɛ kann. Ɛna 
owifoɔ no yii ano sɛ:

“Oou, me werɛ 
firii yɛ, ɛmom ɛyɛ 
n’ani benkum noa.”

Nuri san yii n’ano 
sɛ:

“W’afom, n’ani 
benkum no nso hunu 
adeɛ kann.”

Amanfoɔ a, na w’atwa hɔ ahyia no nyinaa gye too mu 
sɛ aboa no yɛ Nuri dea, na afei nso wɔnom hunuu sɛ Nuri 
na ɔyɛ ɔnyansafoɔ ne badwenma.

Yɛn Kɔmhyɛni Kronkron Muhammed (s) domee 
wɔnom a, wɔ wia afoforɔ nneɛma:

“Nyame nnomee nka awifoɔ!”

אرِقَ  َّ ُ ا ّٰ َ ا َ َ
אري) (رواه ا

NKƆNTƆMOA

Besim yɛ akwadaa pa, na ɛsan sɛ ɔpapa yɛ sikani 
nti no, na hwee nhia no. Besim tipa nti no, na 
ɔnnim asetena a, ahiafoɔ wɔ mu. 

Dakoro bi a, ɔfirii adi sɛ ɔrekɔbɔ bɔɔl. Ɛbrɛ a, ɔrekorɔ 
no, ɔkraman bi pamoo no pɛɛ sɛ ɔkɔ keka no. Besim tuu 
mmirika a, emu yɛ den nanso ɔkraman no sɔɔ ne mu wɔ 
mantwea bi. Ɛhɔ na ɔhwintii boba bi namso maa ɔbu hwee 
fɔm.

Ɛmmrɛ a, ɔtee n’ani no, ɔhunuu abarimaa bi ne ɔmaame 
sɛ wɔre siesie n’apirakuro no. Na abarimaa no ne no bɔ 
atipɛn korɔ. Nea ɛkɔbaa yɛ ne sɛ, maame yi ne ne ba no na 
ɛgyee Besim firii ɔkraman no nsam.

Besim daa wɔnom ase. Ɛbrɛ a, ɔhunuu ɛdan a, maame 
no ne ne  ba no te mu no, ne ho dwirii no kɛse. Ɛfiri sɛ, na 
ɛnyɛ ɛdan a, yasiesie mu, nkonwa ne ɛnneɛma a, ɛnsom bo 
na ɛwɔ ɛdan no mu.

Afei nso, ɛbrɛ a, wɔne wɔn redidie no, ankɔ no yie 
koraa. Ɛkame ayɛ sɛ, aduane biara a, ɔbɛte ahyɛ n’anum no, 
ɛkɔ tare ne menemu. Adeɛ kyee yɛ no, Besim de aduane a, 
ɔmaame de maa noɔ no kɔɔ saa maame no ne ne ba no hɔ 
maa wɔnom nyinaa too nsa didiiɛ.

Ɛbaa saa no, Besim ne abarimaa no bɛyɛɛ nnamfompa 
a, ɛmu yɛ den paa. Besim yɛ akwadaa a, ɔwɔ ahummɔbrɔ 

ne ɔdɔ. Ɛno nti na ɔyii suban a, ɛne Ɔkɔmhyɛni (s) hadith 
yi kɔ bɛnkorɔ mu yi:

“Obia ɔbɛ didi amee wɔ brɛ korɔ a, ne fipamni da 
kɔm no, nyɛ muslimini.”

אرُهُ َ אنَ وَ َ ْ َ َאتَ   ْ َ  ِ  َ َ א آ َ
 ِ ِ  ُ َ ْ ـ َ  َ ُ ِ وَ ِ ْ َ  َ ٌ إِ אئِ َ

( (رواه ا أ 

SIKA

Ɛyɛ akyiriwia bosome (Ramadan) mu, ɛno nti ɛwɔ 
sɛ Ethem kɔtɔ paanoo na wɔ de  bue wɔn ano. 
Ɔduruu paanootofoɔ adwosuo hɔ no, na amanfoɔ 

ato santene a, ɛwa paa. Ɛsan sɛ na nsunom reyɛ abɛn nti no, 
na obiara repɛ ne deɛ ntɛm so.

Brodo wura no ho kyeree no paa na ɔdii ho yaw. Ɛfiri sɛ 
na ɔntumi nyɛ no ntɛm sɛnea obiara pɛ ne deɛ no. Afei nso 
na sika gyeɛ ne ne sesa no nyinaa adane no asɛm.

Ɛduruu Ethem soɔ no, na aka sima kakraa bi sɛ ɛbrɛ aso 
sɛ wɔnom nsuo. Afei na brodo wura no abrɛ yie. Ɛnti ɛbrɛ a, 
ɔresesa ama Ethem no, ɔsesa maa no boroo so. Ethem twɛn 
kakra hwɛɛ Paano tɔnfoɔ no anim. ɔno nso bisaa no sɛ:

“Adɛn, asɛm wɔ hɔ?”

Ɔno nso yii ano sɛ:

“Dabi.”

Ɛna ɔde mmirika 
firii hɔ kɔɔ fie. Adidie 
brɛ soo yɛ a, wɔre didi 
no, na Ethem ani nna ne 
ho so, ɛfiri sɛ na sika no 
adane no adwendwen.

Ɔkɔ daeɛ no deɛ, ɛno ne ne kankan. Ɛyɛɛ no sɛ asɛ obi 
rebusa no sɛ:

“Adɛn nti na wo faa sika a, ɛnyɛ wo dea?”

Ɛbaa ne tirim sɛ ɔmɔ ne maame amaneɛ wɔ nea esiiɛ 
no  nyinaa. Nanso, ɔsan dwenee ho bio sɛ, dabi, ɔmmɔ no 
amaneɛ ɛno nti w’anka biribiara. Ɛfiri sɛ  na ɔnim yie sɛ, sɛ 
ɔmaame te a, ne bo bɛ fu yie ama w’aka n’anim.

Anadwo damu no nyinaa no, ɛho adwendwene nti 
w’anna. Ɔnyanee anɔpa no, na nneɛma nkɔ yie mma no. 
Ɔmaa n’ani so hwɛɛ ‘calender’ a, ɛtare ɛdan mu hɔ no. 
Ɔhunuu hadith  a, y’atwerɛ so sɛ:

“Bɔnee ne adeɛ a, ɛha w’adwene (akoma), na afei 
nso, wo mpɛ sɛ obi bɛhunu.”

رِكَ ْ َ  ِ אكَ  َ א  َ  ُ ْ ِ ْ ا
َّאسُ ِ ا ْ َ َ  َ ِ َّ َ َ أَنْ  ْ ِ وَכَ
(   (رواه 

Ethem anim sesaae na ɛyɛɛ no sɛ deɛ Ɔkɔmhyɛni 
(s) reka saa hadith yi rekyerɛ noɔ. Ɔde mmirika de sika  
mmrosoɔ no kɔ maa paanoo wura no. Ɔsan paa no kyɛw sɛ 
w’amfa sika no amma ntɛm.

NTƐM GYINAFOƆ

Awɔbrɛ mu a, awɔ aba a, Isa nam kwan so rekɔ 
sukuu no, ɔkɔ hyiaa ne yɔnko abarimaa bi. 
Na saa yɔnkoɔ yi yɛ ohiani a ɔnhyɛ akatasoɔ 

ataadeɛ mpo. Mpaboa dada a, ateteɛ na ɛhyɛ noɔ. Isa nyaa 
atenka maa no. Ɛwɔ mu sɛ Isa awofoɔ nnyɛ asikafoɔ deɛ, 
nanso nea  ɛhia wɔn ba deɛ wɔnom bɛtumi atotɔ.

Isa bɔɔ ne tirim sɛ ɔbɛ di saa abarimaa yi akyi. 
Anwanwasɛm a, ɔhunuuiɛ yɛ ne sɛ, saa abarimaa yi kɔ 
sukuu a, ɔno korɔ no bi. Ɛyɛɛ no nwanwa sɛ n’ani antwa 
saa nipa yi so da.

Ɔdwenee ho pɛɛ ɔkwan bi a, ɔbɛfa so aboa saa yɔnkoɔ 
yi, nanso w’anhunu (na ɔnnim) kwan biara a, ɔbɛ fa so 
aboa no. Na anka ɔbɛ tumi de ne mpaboa a, w’ahyɛ no 

mfie mmienu no akyɛ 
no, nanso ɔnni mpaboa 
foforɔ biara wɔ hɔ.

Owigyinaeɛ a, 
wɔredidie no, obisaa 
abarimaa yi sɛ ɔbɛpɛ sɛ 
wɔnom bɛyɛ nnamfoɔ 
anaa. Nteaseɛ yɛɛ adwu-
ma maa wɔnom bɛyɛɛ 
nnamfoɔ. Ɛhɔ na Isa de 
hunuu sɛ, saa adamfoɔ 
no agya akɔ ne kra akyi, 

ama ɔne ɔmaame ne ɔnua mmaa nketewa mmienu na ɛteɛ. 
Wɔnom papa wuo no nti no, wɔnom atu akɔtena abusuafie. 
Saa da no Isa ne abarimaa no na ɛtoo nsa didiiɛ.

Anwummerɛ no, Isa ka kyerɛɛ ɔpapa sɛ:

“Yɛ tikya ama yɛ adwuma nnɛ. Ɛne sɛ, yɛ nkyerɛ 
ɔkwan a, yɛbɛ fa so aboa ahiafoɔ.”

Ɔpapa nso maa no adwenkyerɛ, kyerɛɛ no ɔkwan 
ahoroɔ a, yɛ fa so boa ahiafoɔ. 

Adekyee yɛ no, Isa kɔɔ ekuo bi a, ɛboa ahiafoɔ asoeɛ. 
Ɔkɔhyiaa ɔpanin nimuonyamfoɔ bi a, n’anim teɛ. Ɔde 
n’adamfo no asɛm nyinaa too ɔpanin no anim sɛ anka 
wɔnom bɛtumi aboa no a.

Ɔpanin no ani gyee Isa ho yie. Ɔbɔɔ n’abaso wɔ nea 
w’ayɛ no ho. Ɔka kyerɛɛ Isa sɛ ɔnkyerɛ no bea a saa abari-
maa no teɛ. Ɔde toaa so sɛ:

“Onyankopɔn ne ne somafoɔ no dɔ nkwadaa a, wɔtesɛ 
woɔ.”

Na w’ayɛ nea Ɔkɔmhyɛni Muhammed (s) kaeɛ no ara pɛ:

“Obia ɔbɛdi agyinamuu ɛwɔ papayɔ mu no, 
Onyankopɔn de ho akatua ma no te sɛ nea ɔyɔɔ saa 
papa no ara.”

 ِ ِ ِ א َ ِ כَ ْ َ ْ َ ا َ الَّ  َّ إِنَّ ا
ي) (رواه ا

AHUNTA HUNTA

Ɛbrɛ a, Ihsan ne ne nnamfonom redi ahunta-hunta 
agorɔ no, ɔkɔ nyaa dua bi akyi huntaae. Na ɛhɔ 
yɛ bea papa ma no, ɛfiri sɛ, na ɛbɛ yɛ den sɛ obi 

bɛhunu noɔ. Na dua no bɛn  kwan ho.

Mpofire muaa ɔbɛhwɛ a, akɔkora bi a, n’abɔdwesɛ ayɛ 
fitaa anim nie. Na ɔnnim saa ɔpanin yi. Akɔkoraa no bisaa 
no sɛ:

“Me ba, wo bɛtumi aboa me, kyerɛ me kwan.”

Ihsan de ne nsa too n’ano yɛɛ nsɛnkyerɛne kyerɛɛ no 
sɛ ɔnyɛ dinn.

Ɔpanin no ante aseɛ sɛ nti a, ɔnyɛ dinn no. Ɔde ahod-
wiri hwɛɛ Ihsan, na 
ɔbisaa no sɛ:

“Adɛn nti 
na ɛwɔ sɛ me yɛ 
komm? M’abusa 
wo asɛm, na sɛ 
wonim a, ka kyerɛ 
me. Sɛ wonnim 
nso a, ɛnyɛ ɛno ara 
ne sɛ wo bɛ wo so 
wotiri.”

Ɔpanin no de 
abufuo kaa sɛ:

“Me nte nnɛ nkwadaa  a  aba ase, wɔnom asɛm yɛ 
nwanwa.”

Ɛbrɛ a, ne yɔnko no hunuu sɛ ɔpanin no ne obi rekasa 
no, ɔsusuu sɛ ɛhɔ na Ihsan akɔ bata. Ɔbɔ pinii hɔ bɔkɔɔ na 
ɔkɔ hunuu noɔ.

Akɔkora a, ne bo afu ne ho no kaa sɛ, ɛyɛ nokware 
pefee sɛ obiara nkyerɛɛ saa nkwadaa yi Ɔkɔmhyɛni (s) 
hadith yi:

“Nea ɔbɛma ɔyerafoɔ akwankyerɛ no, wɔ akatua te 
sɛ obi a, watɔ ɔdɔnkɔni faahodie ama noɔ.”

ٍ َ َ ِ رَ ْ ِ  َ ْ ِ  ُ َ א כَאنَ  ً א َ ى زُ َ َ  ْ َ
ي) (رواه ا

Ɔka wiee ara na ɔdanee ne ho kɔeɛ. Ɛbaa saa no, Ihsan 
ani wuui wɔ nea ɔyɛɛ yɛ no ho. Ɔgyaee agorɔ no die, tuu 
mmirika dii ɔpanin no akyi. Ɔkɔ too noɔ no, ɔsrɛɛ no sɛ 
ɔmfa ne bɔne nkyɛ no.

Ɛno akyi no ɔsan de ɔpanin no kɔɔ bea korɔ a, na ɔre 
hwehwɛ no.

AGOSƐEFO

Ɛwom sɛ Avni yɛ akwadaa pa, nanso suban koropɛ 
bi nti no,  na ne nnamfonom   ani nye ne ho . Ɛne 
sɛ, ɔyɛ ɔkyinyefoɔ.

Dakoro bi,  nsutɔ birem no, saa nnamfoɔ yi kɔtenaa 
ɔtadeɛ bi ho. Na wɔn nkɔmmɔ nyinaa fa ɔtadeɛ ne ɔpo ho, 
nea ɛmu dɔ pa ara. Wɔnom kaa sɛ ɔpo mu dɔ kɛse na ɛmu 
nso yɛ nwunu sene tadeɛ.

Ɛsan sɛ nnamfoɔ no nim Avni akyinyegyeɛ dada no nti, 
wɔne no anye asɛm yi ho akyineɛ biara. Wɔnom hyɛɛ aseɛ 
totoo aboɔ kɔɔ nsuo no mu. Mmoba ntrantraa hyɛɛ aseɛ dii 
ahim wɔ nsuo no so sɛdeɛ nnomaa yɛ no ara pɛ.

Faruk boba no tumi kɔ akyiri sene obiara deɛ saa da no. 
Ɛbaa saa no, Avni yɛɛ ne ho ahoɔyaa, ɛno nti ɔkaa sɛ:

“Mame nhwɛ wo mmoba no.”

Faruk biee ne nsam maa ɔhwɛɛ mmoba korɔ. Na Faruk 
mmoba no nyɛ sononko ne n’afɛfoɔ no deɛ no. Wei nyi-
naa akyiri no, esan sɛ abrɛ biara ɔhwehwɛ nyinasoɔ de ko 
ntɔkwa nti no, ɔnyaa mmoba no ho asɛm kaeɛ:

“Ou. Sɛ w’akɔsesa mmoba nkete-nkete nko ara. Saa 
mmoba yi deɛ, sɛ obiara bɛtumi ato ama akɔ akyiri sɛ wo 
deɛ no ara pɛ.”

Anha Faruk, efiri sɛ ɔyɛ obi a, n’asɛm nyɛ den. Ɛnti 
ɔkae sɛ:

“Ɛnyɛ hwee, ɛneɛ adɛn na yɛnsesa yɛn mmoba no? Gye 
me deɛ no, na menso me nye wo deɛ no”

Wɔnom dii nsesa, nanso asɛm korɔ no ara na ɛkɔsiiɛ. 
Faruk boba a, ɔtoo yɛ no kɔɔ akyiri kyɛn Avni deɛ no. 
Haydar a, ɔtɔ gu ne nanso esan nkwanhyia nti no, twi bɛn 
Avni, ɛna ɛsee no bɔkɔɔ sɛ:

“Avni anyɛ yie amma wo nnɛ. Wo tiri nso anyɛ yie, na 
w’akoma asɛe.”

Ɛsan sɛ Avni antumi anto mmoba no amma no ankɔ 
akyiri nti no, ɔnyaa abufuo kɛse, maa ɔtea Haydar sɛ:

“Ɔbubuafoɔ  a, ɔte sɛ woɔ, ɛdeɛn na wo nim?”

Ayɔnkofoɔ nkaeɛ no tee saa asɛm yi no, wɔn bo fuui 
Avni paa. Ɛfiri sɛ na wɔnom dɔ Haydar nti no, wɔmpɛ sɛ 
obi bɛteetee no. Wɔnom maa Avni tee aseɛ sɛ, w’anyɛ no 
yie, na ɔyɛ ɔyamnwonofoɔ.

Avni suban yi ko tia yɛn Kɔmhyɛni Muhammed (s) 
afotuo yi a, edisoɔ yi:

“Hwɛ na wo ne wo nuanom muslimifoɔ anye nkyinye-
wahyew! na saa nso na ɛnni wɔn ho fɛw!”

ُ ْ אزِ َ ُ  َ אكَ وَ َ אرِ أَ َ ُ  َ
ي) (رواه ا

‘CHERRY’ DUA

Ali ne Aisha kɔ foroo ‘cherry’ dua a, na aso 
dɔsɔɔ no. Wɔhyɛɛ aseɛ tetee nea abereɛ diiɛ. 
Ali hunuu sɛ nnuaba no a, ɛwɔ ntɛntɛnoa no 

yɛfɛ paa  no, wɔpɛɛ sɛ ɔbɛkɔ akɔtete. Aisha bɔɔ mmɔden sɛ 
ɔbɛsi no kwan. Ɔka kyerɛɛ Ali sɛ:

“Dua no mmae no yɛ nteaa-nteaa, ɛnti sɛ wo foro a, ɛbɛ 
bu. Nnuaba  no a, ɛwɔ ha yi ara nso yɛ fɛ saa.” 

Ali adwene nyinaa wɔ nnuaba a, ɛwɔ ntɛntɛnoa no so, 
ɛno nti w’antie Aisha afutuo no.

Ɔtwee ne mu kɔɔ dua no mmae a, ɛwɔ etire paa no, sɛ 
ɔrekɔtete nnuaba a, ɛyɛ fɛ paa no. Nea ɔhunuu yɛ ara ne sɛ 
ɔda fɔm. Ɛnyɛ dua no mmae nko na ɔbuu noɔ, na ɛmom ɔno 
ankasa nan mu nso abu. 

Ɛbaa saa no, ɔtenaa fie nna pii. Ɛbrɛ a, n’ayɔnkofoɔ de 
ahurusie ne anigyeɛ retete ‘cherry’ nnuaba no, na ɔno nso 
nan mu abu a, ɔte fie.

Wo nhunu sɛ Ali wɔ adufurupɛ suban? Yɛn Kɔmhyɛni 
Kronkron Muhammed (s) afutusɛm yi kɔ ma nnipa a, wɔn 
suban te sɛ Ali deɛ yi bi ara pɛ. Ɔse:

“Sɛ onipa wɔ sika kɔkɔɔ a, ne dodoɔ te sɛ asutene 
mmienu a, ɔbɛkɔ so ahwehwɛ nea ɛtɔso mmiensa. Na 
biribiara ntumi nso onipa adufudepɛ gye sɛ adaka-
mena.”

ٍ َ ْ ذَ ِ َאنِ  ِ آدَمَ وَادِ ْ ِ ْ כَאنَ  َ

ٌ ِ א َ  ُ َ نَ  َכُ َّ أَنْ  َ َ َ  َ
ابُ  َ ُّ َّ ا אهُ إِ َ  ُ َ َ  َ وَ

ي) (رواه ا

ƆBA KOKOƆDURUFOƆ

Kanee tete no, na kwanmukafoɔ kɔhinta ɛkwan 
ho gye amanfoɔ nneɛma. Ɛnyɛ ɛno nko, na 
ɛmom wɔnom tumi kyere nnipa kɔtɔn wɔn wɔ 

edwa so.

Dakoro bi, saa kwanmukafoɔ yi kyeree akɔkora hiani 
bi. Wɔn panin no ka kyerɛɛ no sɛ:

“Sɛ wo mpɛ sɛ yɛbɛ tɔn wo a, ɛneɛ gyesɛ w’atua sika 
kɔkɔɔ nwetɛbena ɔha. Sɛ wotua a, ɛno na yɛbɛ gyae wo.”

Ɔpanin yi twerɛɛ krataa kɔmaa n’abusuafoɔ. Na deɛ 
ɔkaeɛ nie:

“Menim yie sɛ monni sika a, mode bɛtɔ me faahodie. 
Botaeɛ a, mede retwerɛ saa krataa yi ne sɛ, mo bɛ hunu nea 
ato  me.”

Saa ɔpanin yi wɔ babarima bi a, ɔwɔ ahummɔbrɔ san 
wɔ akokoɔduru. Ɛbrɛ a, abranteɛ yi nsa kaa krataa no, ɔsii 
mu kɔ saa kwanmukafoɔ yi nkyɛn. Ɔka kyerɛɛ wɔn sɛ:

“Ou, mewuranom, menim paa sɛ ɛnyɛ adeɛ sɛ mo 
bɛgyae me papa wɔ mmrɛ koro a, monnye mpatadeɛ. Me 
nsrɛ mo sɛ mo nyae no,  ɛfiri sɛ mo ankasa monim sɛ me 
papa ayɛ mmrɛ na w’anyini. Sɛ mo tɔn noa, mo nnya boɔ 
a,  ɛfata. Ɛno nti mo mfa me nsi n’anan mu nkɔtɔn me na 
monyae no. Ɛno na mobɛ nya sika dodoɔ.”

Kwanmukafoɔ no ani gyee saa asɛm yi ho. Na deɛ 
wɔkaeɛ ne sɛ agye sɛ wɔnom abɔ wɔn  panin amaneɛ ansa. 

Wɔkɔbɔɔ no amaneɛ no, ɛyɛɛ no nwanwa yie, na ɔhwɛɛ 
abranteɛ no kaa sɛ:

“Ɛnti saa mma akokoɔdurufoɔ yi bi daso wɔ ewiase. 
Anwanwasɛm! Me de biribiara a, mewɔ bɛsesa ɔba a, ɔte 
sei. Bra, me de wo papa nkwa bɛkyɛ no, ɛnam wo nti. Wo 
ne wo papa nyinaa, me de mo ho kyɛ mo, mo mfa mo ho 
nkɔ!”

Abranteɛ yi ne ɔpapa de anigyeɛ san  kɔɔ fie.



57

Saa abakɔsɛm yi kae yɛn saa ɔkɔmhyɛni (s) hadith a, 
ɛdisoɔ yi:

“Ɔba ntumi ntua n’awofoɔ ka. Agye akɔba sɛ w’ayi 
ne papa afiri nkoa yɛmu, anaa w’atɔ ne papa faahodie 
afiri nkoayɔmu. Ɛno na, na w’atua ɔpapa ka.”

َّ أَنْ ا إِ ً ِ ٌ وَا َ ي وَ ِ ْ َ  َ
ُ َ ِ ْ ُ َ  ُ َ ِ َ ْ َ َ כًא  ُ ْ َ هُ  َ ِ َ
( (رواه 

ABIREKYIRE BA

Nejib ani gye mirekyire ho, ɛnkanka wɔn mma 
no. Ɛsan saa   nti  no, ɔpapa maa no abirekyire 
ba sɛ ɔmfa na ɔnyɛne no. Nejib hwɛɛ aboa  no 

maa no aduane kama. Na ɔdɔ aboa no paa, na sɛ ɔba ne 
nkyɛn a, na ɔde ne nsa nam ne ho a, na n’ani agye.

Nejib papa taa tu ne fo sɛ:

“Mmue ɛpono no nto hɔ anyɛ saa a, abirekyire ba no 
bɛwura efie ha abɛsɛe nneɛma.”

Dakoro bi, Nejib tuu mmirika kɔ wuraa fie kɔ faa ne 
bɔɔl. Ɔbuee pono no too hɔ a, w’anto mu. Ɛwom sɛ ɔkaee 
nea ɔpapa kaeɛ no deɛ nanso w’ampɛ ammua. Ɛsan sɛ na 
ɔrepɛ ntɛm nti.

W’anhunu sɛ abirekyire ba no adi n’akyi akɔwura 
edan mu. Mmrɛ a, aboa no rehwehwɛ Nejib no, ɔkɔ hunuu 
ahwehwɛ kɛseɛ bi. Aboa no hunuu sɛ ne yɔnko bi nso gyina 
hɔ a, ɔrehwɛ noɔ. Ɔpinii n’anim kakra no, na ɔbaako no 
nso apini. Abirekyireba no bo fuui yie, sɛ ɔbaako no nso 
abɔ apini noɔ.

Ɔkɔɔ n’akyi de mmirika baa n’anim sɛ ɔrebɛ pem 
ɔkoro no akyerɛ no nyansa. Ɛhɔ ara, dede ne nyegyeɛ bi sii 
wɔ ɛdan no mu. Ahwehwɛ no na adwidwa pasaa yi!



59

Sɛ na anka Nejib nim afutusɛm a, yɛn Kɔmhyɛni (s) ka 
kyerɛɛ n’asuafoɔ mmienu no, ɛyɛ Ibn Umar ne Abdullah 
Ibn Amr a, anka ɛnyɛ ɛne sɛ ɔpoo ɔpapa afutuo no:

“Di w’agya ni, na yɛ asotie ma no!”

َאكَ  ْ أَ ِ أَ
( (رواه أ

NHYIRA BA

Mmaa mmiɛnsa bi firi ɛdwa so rekɔ wɔn afie 
a, wɔ soso wɔn nkɛntɛn. Ɛsan brɛ nti no, 
wɔtenatenaa akonwa tenten bi so gyee wɔn 

ahome. Wɔnom hyɛɛ aseɛ dii wɔn mma ho nkɔmɔ.

Nea ɔdi kan kamfo de hoahoa ne ho sɛ, ɔno deɛ ne ba 
no ho yɛ hare yie. Na ɔtumi nante wɔ ne nsa so sima pii a, 
ɔmmrɛ.

Maame a, ɔtɔ so mmienu no nso de ne ba hoahoaa ne 
ho sɛ, ne ba nim nwom to yie. Nnipa pɛ n’asɛm esan nwom 
no nti.

Maame a, ɔtɔ so mmiɛnsa no deɛ w’ankasa na ɛmom 
ɔyɛɛ dinn tiee wɔn. Mmaa mmienu no bisaa no nea nti a, 
ɔno deɛ ɔnkasa. ɔkaa sɛ:

“Me ba nni adom akyɛdeɛ biara a, me de bɛ hoahoa 
me ho.”

Akɔkora bi a, ɔretwam tee nkɔmɔ a, maamefoɔ no dii 
yɛ no nyinaa. Ɔpanin no yɛɛ n’adwen sɛ ɔbɛdi wɔn akyi. 
Mmaa no bɛduruu wɔn kurom no, wɔtenaa ase bio gyee 
wɔn ahome. Ɛhɔ na wɔn mma no bɛhyiaa wɔn.

Maame a, ɔdikan ba no reba no, na ɔretwi kaa kɔba. 
Nea ɔtɔso mmienu ba no baeɛ no, ɔhyɛɛ aseɛ too dwom a, 
ɔmaame anigye ho. Maame a, ɔtɔso mmiɛnsa ba no baeɛ 
pɛ na, ɔkyeaa wɔn na ɔpagyaa ɔmaame kɛntɛn no soa de 
kɔɔ fie.

Mmaa yi bisaa 
ɔpanin sɛ nkwadaa 
no mu deɛ ɔwɔ 
hene na ɔwɔ adom 
akyɛdeɛ. Ɔpanin no 
buaa sɛ:

“Akwadaa koro 
pɛ na me hunu sɛ 
ɔwɔ adom-akyɛdeɛ 
ne nyansa. Ɔne deɛ 
ɔtuu mmirika bɛgyee 
ɔmaame adesoa kɔɔ 

fie no.”

Ɛfiri sɛ, w’ayɛ nea Ɔkɔmhyɛni (s) kaeɛ no ara pɛ:

“Me tu obiara fo sɛ ɔni ne na ni.”

 ِ ِّ ُ ِ أً  َ ْ ِ ا أُو
( א (رواه ا 

PRƐTE 

Kapenta ni bi na ɔwɔ hɔ. Na ahia no, afei nso 
na w’anyini paa. N’ahoɔden resa, n’ani nso 
nhunu ade papa. Ɛsan ahopopoɔ ne awosoɔ nti 

no, na ɔntumi nsɔ ateree mu nnidi yie. Sɛ ɔredidi a, nea egu 
fɔm dɔɔso sene nea ɛkɔ n’anum.

Ɛbaa saa no, ne ba abarimaa ne n’ase taa nya ne ho 
abufuo. Wɔbɔɔ no kɔkɔ sɛ ɔnhwɛ yie, ɛnkaka sɛ aduane no 
yeyɛ n’abɔdwesɛ ho no. Saa akɔkora yi, na ɔwɔ ne nana bi 
a, ne din de Hasan. Na Hasan wɔ ahummɔbrɔ ma ɔnana no. 
Ɔboa no ma ɔde atere no didi sɛnea ɛngu ɛfɔm.

Dakoro bi, ɔpanin yi anhyɛ da na prɛte a, ɔdidi mu firii 
ne nsam bɔɔ fɔm. Prɛte no dwedwaa pasaa. Ɛbaa saa no, 
na nisuo ataataa no. Ɔtwaa n’ani kɔhwɛɛ ne ba no ne n’ase 
anim.

Na wɔnom bo afu yie maa wɔnom kaa n’anim. Wɔnom 
sɛee n’akoma. Ɛfiri saa da no, wɔnom maa no didii wɔ  rɔba 
prɛte  so.

Dakoro bi, ɔpanin no ba no hyɛɛ ne yere sɛ, ma ɔmfa 
nnuaba ngu saa rɔba prɛte no so bio. Biom, ɔnto saa mprɛte 
no ngu bɔɔla kyɛnsee mu. Nanso ne ba Hasan faa saa 
mprɛte no mmienu, na ɔka kyerɛɛ ɔmaame sɛ ma ɔnto ngu 
bɔɔla mu.

Ɔmaame busaa no nea ɔde saa mprɛte no reyɛ. Ɔpapa 
kaa sɛ:

“Ɛdeɛn na wo de saa mprɛte no reyɛ?”

Hasan buaa no sɛ:

“Dabi, me nso me de w’aduane bɛgu mu ɛbrɛ a, w’abɔ 
akɔkora te sɛ nana no.”

Saa asɛm yi maa awofoɔ yi ani wuuiɛ. Ɛno nti wɔnom 
san ma akɔkora no ne wɔn bɛ didiiɛ wɔ ɛpono korɔ so bio. 
Sɛ na anka saa ɔpanin yi ba ne ne yere no nim sɛ wɔnam 
awofoɔ so na ɛkɔ ɔsoroaheman mu a, anka wɔnom anyi 
suban bɔnee yi adi.

Yɛn Kɔmhyɛni Muhammed (s) kyerɛɛ saa asɛm yi mu 
wɔ ne hadith a, edisoɔ yi mu sɛ:

“Onyankopɔn anigyeɛ wɔ awofoɔ anigyeɛ mu, saa 
nso na n’abufuo wɔ awofoɔ abufuo mu.”

ِ ِ ا َ ْ َ ا ِ رِ بِّ  َّ َ ا رِ
ِ ِ ا َ ْ ِ ا َ َ  ِ بِّ  َّ ُ ا َ َ وَ

ي)  (رواه ا

TWERƐDUA (pen) FƐƐFƐƐ

Jelal yɛ kapenta ni hiani bi ba. Jelal akɔtɛ ɛkwan 
ho baabi resu, ɛfiri sɛ ne twerɛdua ayera. Ɔpanin 
nimuonyamfoɔ bi retwam. Ɔhunuu Jelal no, ɔbisaa 

no nea ɛnti a, ɔresu. Jelal kyerɛɛ no sɛ ne twerɛdua ayera. 
Ɔwura no tee saa no, ɔyii twerɛdua sononko bi firii ne bɔtɔ 
mu de bisaa Jelal sɛ: 

“Wo twerɛdua no a, ayera no nie anaa?”

Jelal gyaee suu na ɔyii ano sɛ:

“Dabi, ɛnyɛ ɛnoa, me twerɛdua no nyɛ fɛ te sɛ wei.”

Owura no ani gyee Jelal ho yie ɛsan ne nokware nti.

“Ɛsan wo nokware nti no me de saa twerɛdua mono yi 
kyɛ wo kwa. Ɛnti gye na gyae su.”

Yɛn Kɔmhyɛni (s) kyerɛɛ yɛn ɔkwan a, Onyankopɔn 
bɛfa so atua nokwarefoɔ ka, wɔ saa hadith yi mu:

“Nokwaredie  kɔ wie papayɛ mu, papayɛ nso kɔ wie 
ɔsoroaheman mu.”

ِّ ِ ْ َ ا ي إِ ِ ْ َ قَ  ْ ِّ إِنَّ ا
ِ َّ َ ْ َ ا ي إِ ِ ْ َ  َّ ِ ْ وَإِنَّ ا

אري) (رواه ا

ƆTOROFOƆ

Dakoro bi, wɔde ɔbaa ne ɔbarima bi baa asɛnibea. 
Ɔtemufoɔ no bɛduruuiɛ no, asɛnie no hyɛɛ 
aseɛ. Ɔbaa no na ɔdii kan kasaa yɛ. Ɔde ne nsa 

kyerɛɛ ɔbarima bi a, w’afɔn  gyina ne nkyɛn kaa sɛ:

“Saa ɔbarima yi ayere me ne me ada.”

Ɔka wieeɛ pɛ na ɔde esuu gyinaa mu. 

Ɔbarima yi nso yii ne ho ano sɛ:

“Me wura, ɔboa, ntorɔ na ɔretwa to me so! Nokware 
a, ɛwɔ asɛm yi mu ne sɛ, m’atɔn me dwan na mere sese 
me sika ano. Ɔbaa yi hunuu sika yi pɛ na ɔbaa sɛ me ma 
no bi. Ɔbɔɔ me kɔkɔ sɛ, sɛ m’amma no sika no bi a, ɔde 
me bɛto asɛm mu. Ɛbrɛ a, m’ampene soɔ no ɔhyɛɛ aseɛ 
teateaamu.”

Ɔtemufoɔ no tiee afanu no nyinaa no, ɔhunuu nea ɔredi 
atorɔ. Nanso w’anka hwee. Ɔdanee n’ani hwɛɛ ɔbarima no 
wɔ abufuo so kaa sɛ:

“W’ato ahyɛ ɔbaa yi so ayɛ no pasaa. Ɛna woredi atorɔ 
kyerɛ yɛn. Fa wo sika no nyinaa ma no anyɛ saa a, me de 
wobɛto afiase.”

Amanfoɔ no tee asɛm no, wɔn ho dwirii wɔn yie. Na 
wɔnsusu sɛ saa na asɛm no bɛwie. Ɔbaa no de anyigyeɛ 
gyee sika no na ɔdaa ɔtemufoɔ no ase, firii asɛnibea hɔ.

Ɛno akyiri no, ɔtemuafoɔ no hyɛɛ ɔbarima no sɛ 
ɔnkɔgye ne sika no wɔ ɔbaa no nkyɛn. Ɔbarima no ho 
dwirii no. Ɔtuu mmirika kɔ yeree ɔbaa no sɛ ɔregye ne sika 
no. 

Wɔsan de wɔn baa asɛnie hɔ bio. Na ɔbarima no anim 
atiti. Ɔbaa no san dii kan kasae wɔ abufuo so sɛ: 

“Mewura saa owudifoɔ yi pɛɛ sɛ ɔyere me gye sika a 
wode maa me no.”

Ɔtemufoɔ no bisaa no sɛ:

“Ɛnti ɔbɔɔ mmɔden sɛ ɔbɛgye sika no?”

Ɔbaa no nso kasaa wɔ ahantan so sɛ:

“Mewura, wo susu sɛ m’ani yɛ mrɛ sɛ mɛgyae sika no 
mu ama no saa anaa?”

Ɛhɔ na ɔtemufoɔ  no  de abufuo teaa ɔbaa no sɛ:

“Ɔtorofoɔ a, w’ani nwu asɛm! Wo yɛɛ wo ho sɛ 
nokwafoɔ ka kyerɛɛ yɛn sɛ ɔbarima yi ahyɛ wo ne wo ada. 
Sɛ anka ɛyɛ nokware a, anka  wo ko gyee wo ho nea edi 
kan. Sika a, ɛnyɛ wo dea no, w’atumi ako abɔ ho ban, na 
w’animuonyam deɛ w’antumi ansi no kwan. Fa ne sika ma 
no ntɛm so!”

Ansa na ɔde asotweɛ rema noɔ no, , ɔtemufoɔ no kaee 
ɔbaa no ɔkɔmhyɛni (s) hadith a, edisoɔ yi:

“Atorɔdie yɛ bɔne ne amumuyɔdeɛ, na amumuyɔdeɛ 
nso kɔ wie wɔ ɔboronsam gya mu!”

 َ ي إِ ِ ْ َ بَ  ِ כَ ْ نَّ ا ِ َ بَ  ِ כَ ْ ْ وَا َّאכُ إِ
َّאرِ َ ا ي إِ ِ ْ َ رَ  ُ ُ ْ رِ وَإِنَّ ا ُ ُ ْ ا
( (رواه 

ATOA DUA

Husnu rebɔ n’amaneɛ akyerɛ ɔtemufoɔ no, ɔde 
ne nsa kyerɛɛ nea y’abɔ no kwaadu no so kaa 
sɛ:

“Mewura! Me de sika kawa gyaa saa ɔbarima yi ansa 
na meretu kwan akɔ amanɔne afe a, ɛtwaa mu. M’aba sɛ 
mere bɛgye me kawa no a, ɔse me mfaa kawa biara mmaa 
no.”

Ɔtemufoɔ no bisaa Mistik Kahya a, ɔgyina adaka mu 
no sɛ:

“Adɛn nti na wo mpɛsɛ wode ne kawa mano?”

Kahya nso buaa sɛ:

“Ɔboa, ɔmfaa kawa biara nyaa me.”

Ɔtemufoɔ no sane bisaa Husnu sɛ:

“Wo wɔ ɔdanseni a, ɔhunuu sɛ wo de kawa no rema 
no?”

Husnu kaa sɛ:

“Dabi, na obiara nyina hɔ abrɛ a, na yɛgyina atoa dua 
no ase.”

Ɔtemufoɔ no see Husnu sɛ ɔnkɔ bu atoa dua no mmae 
baako mmrɛ no. Ɔkɔeɛ no, ankyɛ na ɔtemufoɔ no kakyerɛ 
Mistik Kahya sɛ:

“Ɛhene na w’afa? Na 
abrɛ bɛn na ɔbɛ san aba 
yi. Kɔ hwɛ mpoma mu sɛ 
ɔreba a.”

Mistik Kahya antu ne 
nan mpo na, ɔyii ɔtemufoɔ 
no ano sɛ:

“W’ankyɛ koraa no, 
dɔnhwere mmiɛnsa deɛ 

ɔbɛnya, ɛfiri sɛ ɛmu twe yie.”

Ɛhɔ na ɔtemufoɔ  no dane ne ho ka kyerɛɛ Mistik 
Kahya sɛ:

“Ɛnyɛ ɔtorofo nko na wo yɛ, na ɛmom wo san nso yɛ 
ɔkwasea!”

Sɛ anka wo nyee kawa no a, wo yɛɛ dɛn hunuu bea a, 
dua no sie. Wo ntee ɔkɔmhyɛni (s) hadith  a, ɔkaa sɛ:

“Amanfoɔ! Mo nni atorɔ da! Ɛfiri sɛ, ntorɔ ne gyidie 
mmom wɔ faako.”

بَ ِ כَ ْ ْ وَا َّאכُ َّאس إِ א ا َ ُّ َא أَ
אنِ َ ِ ْ ِ  ٌ ِ א َ ُ بَ  ِ כَ ْ نَّ ا ِ َ  
( (رواه أ

DEDE NYESOƆ

Abarimaa Remzi de aduane rekɔma ɔpapa wɔ 
afuom. Ɔrekorɔ no, ɔhunuu  sunsum bi wɔ 
mmepɔ bi akyi. Ɔdwenee sɛ ɛyɛ akwadaa 

foforɔ nso na ɔnenam mmepɔ no so. Ɔteaam frɛɛ no sɛ:

“Heeeey!”

Ɛnee korɔ no ara san gyee so sɛ “heeeey!” W’anhunu 
sɛ ɛyɛ ɔno ara ne  nne nyesoɔ. Ɔsusuui sɛ ɛyɛ akwadaa bi 
na ɔwɔ mmepɔ no soro hɔ redi ne ho fɛw.

“Wo deɛ twɛn, sɛ me to wo soro hɔ a, wo bɛhunu nea 
me de bɛyɛ wo.”

Ɛnee no nso kaa asɛm korɔ no ara. Wei maa Remzi bo 
fuu yie maa ɔtea mu sɛ:

“Ɔhufoɔ a, ɔte sɛ woɔ, pue na me nhunu  w’anim.”

Nea ɔkaaeɛ no ara na ɛnee no nso kaeɛ. Ɔhyɛɛ aseɛ tuu 
mmirika de n’ani kyerɛɛ mmepɔ no so. Ɔduruu hɔ no, na 
w’abrɛ nanso w’anhunu obiara. Ɔsusuui sɛ gyama akwadaa 
korɔ no akɔ hinta baabi.

Ɔde nteateamu hwehwɛɛ ne yɔnkɔ no. Ne nyinaa no, na 
ɔresusu nea ɔde bɛyɛ no abrɛ a, ɔbɛkyere saa akwadaa no. 
Ɔhufoɔ no anyi ne ti.

Mmrɛ tenten akyi na ɔkae sɛ saa brɛ yi deɛ ɛkɔm ade 
ɔpapa. Ɔkɔ duruu ne papa hɔ no, ɔbɔɔ no amaneɛ wɔ nea 

ɛsiiɛ wɔ brɛ a, ɔreba no. Ɔpapa no tiee n’asɛm wiee yɛ no, 
ɔkaee ne ba no abɛbuo a, edisoɔ yi:

“Obia ɔka nea ɔpɛ biara no, ɔte nea ɔmpɛ.”

Sɛ na anka Remzi nim ɔkɔmhyɛni (s) hadis yi a, anka 
w’anyɛ nea ɔyɛeɛ no:

“Obia ɔgye Nyame die, na ɔsan nso gye atemuda die 
no, ɔnka asɛmpa, anyɛ saa nso a, ɔnyɛ komm.”

ِ ِ ْ مِ ا ْ َ ْ ِ وَا ّٰ א ِ  ُ ِ ْ ُ ْ כَאنَ  َ
ْ ُ ْ َ ِ ا أَوْ  ً ْ َ  ْ ُ َ ْ َ

אري) (رواه ا

ABOODOO

Awɔ brɛmu a, Hasan akɔtɔ brodo de reba fie 
no, ɔhyiaa ɔkraman bi. Na ɛkɔm ama ɔkraman 
no afɔn ama ne mfe mpadeɛ nyinaa ayiyi a, 

wotumi kan ma ɛyɛ yie. Ɔkraman no hwɛɛ paanoo no a, 

egu Hasan kɛntɛn mu no nyam ne dua kyerɛɛ sɛ ɔnya bi a, 
ɔbɛdi.

Nea ɔkraman no yɛe no kaa Hasan akoma. Ɔkraman no 
ho yɛɛ no mmɔbɔ. Ɔkaa sɛ:

“Sɛ mede paano yi koro ma ɔkraman yi a, me maame 
bo bɛfu yie.”

Nanso ɔyɛɛ n’dwen sɛ kwan biara so no, sɛ ɔmaame 
bɛbo no mpo a, ɔmfa ho, ɔbɛma ɔkraman no paano no 
baako. Ɔsoeɛɛ kɛntɛn no sii hɔ, na ɔyii baako bubuu mu de 
maa ɔkraman no.

Ɔpanin bi a, ɔno nso akɔtɔ paano no bi reba,  tee asɛm 
a Hasan kaeɛ no nyinaa. Ɛnti ɔyɛɛ bɔkɔɔ na ɔyii ɔno ankasa 
paano baako too Hasan kɛntɛn no mu.

Hasan duru fie no, ne ho dwirii no, ɛfiri sɛ, paano 
dodoɔ a, ɔtɔeɛ no so ntee baako mpo. Ne nyinaa wɔ hɔ.

Sɛ na Hasan nim saa hadith  yi a, edisoɔ yi a, anka 
ɔbɛte deɛ esiiɛ no ase:

“Adɔeɛ nte ahonya so.”

אلٍ َ  ْ ِ  ٌ َ َ َ  ْ َ َ َ א  َ
( (رواه 

PƐPƐƐNI

Hasan wɔfa yɛ obi a, ɔyɛ pɛpɛɛ yie. Ɔmfa ne 
sika mma obi ɛna ɔno nso a ɔnyi bi ntɔ biribi. 
Ɛno nti obiara ampɛ n’asɛm. Saa pɛpɛɛni yi 

pɛsɛ ɔhunu n’agyapadeɛ nyinaa wɔ n’ani so nti no, ɔde nea 
ɔwɔ nyinaa sesa gyee sika kɔkɔɔ.

Ɔtutuu fɔm de sika kɔkɔɔ yi hyɛɛ mu wɔ ne turo bi 
mu.

Dakoro biara, ɔkɔtu  sika no sese ano na w’asan de 
ahyɛ hɔ akata so. Dabi deɛ ne tiri anyɛ yie, ɔkɔe sɛ ɔrekɔtu 
ne sika no, ɔnkɔ hwɛ a, obi akɔ yi sika kɔkɔɔ no nyinaa. Ne 
bo fuu maa anka ɔrebɔ dam.

Hasan tee nea ato ne wɔfa no, ɔkɔ sraa no tuu ne fo 
sɛ:

“Wɔfa, mɛnsu wo sika no ho nti. Ɛfiri sɛ ɛnyɛ wo dea. 
Sɛ na anka sika no yɛ wo dea a, anka w’amfa ansie ɛfɔm 
wɔ turo mu hɔ. Na ɛmom, anka wo de bɛyɛ biribi ama ayɛ 
mfasoɔ ama mo.”

Yɛn kɔmhyɛni (s) bɔɔ mpaeɛ srɛɛ ntwitwagyeɛ firii 
pɛpɛɛ ho. Deɛ ɔkaa yɛ ne sɛ:

“Obia ɔyɛ pɛpɛɛ biara no, ɔne Onyankopɔn ntɛm 
ware, ɔne soroaheman ntɛm  ware, saa ara nso na  ɔne 
nipa ntɛm ware.”

ِ ّٰ َ ا ِ  ٌ ِ َ  ُ ِ َ ْ ا
َّאسِ  َ ا ِ  ٌ ِ َ  ِ َّ َ ْ َ ا ِ  ٌ ِ َ
ي) (رواه ا

MPABOA

Ɛyɛ ɔpɛ brɛ mu a, ɔpɛ no ano ayɛ den yie. Awɔ nso 
wɔ mu paa. Sadi na awɔ reku no yi, ɛfiri sɛ ne 
mpaboa atete ama nsuo mpo kɔ mu. Wei ne ɛbrɛ 

a, ɛdi kan a, ne werɛ aho paa sɛ n’abusuafoɔ yɛ ahiafoɔ.

Ɔdwenee sɛ, anka ɛdeɛn na ɛyɛ fɛ sɛ n’abusuafoɔ wɔ 
bie, na w’atɔ ntaadeɛ ne mpaaboa papa ama no.

Dakoro bi, na Sadi 
firi sukuu reba fie. 
Ɔkɔɔ nyamedan kɛseɛ 
no nkyɛn, ɛfiri sɛ na 
w’ate ‘azan’ a, ɛkyerɛ 
sɛ asɔre brɛ aso. Sadi 
kɔɔ bea a, wɔkuta nsuo 
no sɛ ɔrekɔ kuta nsuo 
na w’ayɛ asɔre.

Ɔde ne sukuu ‘bag’ 
too hɔ bobɔɔ n’atadeɛ 
ano. Ɛkame ayɛ sɛ 
na ɔnim wɔnom a, 
wɔrekutakuta nsuo no 
nyinaa.

Ɔhyɛɛ aseɛ yiyii ne 
mpaboa ne ne sɔkese. 
Na ne sɔkese no ayɛ 
fii, afei nso na afɔ. Ɔde abufuo too mpaboa no baako 

twenee fɔm baabi. N’ani twaa owura bi a, ɔrekuta nsuo so. 
Nea ɔhunuuiɛ ne sɛ, owura no ahohoro ne nan baako, na 
w’asɔre a, ɔrekorɔ. Ɛhɔ na Sadi hunuuiɛ sɛ, owura no nan 
yɛ koro pɛ.

Ɔhunuu saa no, ɔyɛɛ basaa. Ɛfiri sɛ, ɛbrɛ a, ɔno deɛ 
ɔredwene mpaboa mono ho no, sɛɛ obi nso deɛ ɛnan koropɛ 
na ɔwɔ. Ɔdwenee sɛ, dabrɛ saa owura no wɔ sika pii a, 
ɔbɛtumi de atɔ mpaboa pii. Nanso ɛnyɛ biribiara na sika 
tumi yɛ.

Sadi yɛɛ asɔre wieeɛ no, ɔbɔɔ mpaeɛ, daa Onyankopɔn 
ase, sɛ ɔwɔ nan mmienu a, ahoɔden wɔ mu.

Aah! Ɔkɔmhyɛni Muhammed (s) asɛm a, ɔkaa yɛ no 
yɛ ampa!

“M’awani nsɔ kakraa bi a, wo wɔ, na wo bɛ yɛ nipa 
mu deɛ ɔyi ayɛ.”

َّאسِ  َ ا כَ ْ ْ أَ כُ َ א  ً ِ َ  ْ وَכُ
( א (رواه ا 

TEASEƐNAM (LƆRE)

Hikmet yɛ sukuu ni a, ɔbɔ neho mmɔden. Ɛfiri ne fie 
rekɔ sukuu ntoasoɔ a, ɔkɔ no mu twe. Ɛno nti no, dabiara 
ɔde aban kaa (bus) na ɛkɔ sukuu.

Hikmet wɔ neɛma pii a, n’ani gye ho. Ɛmu baako ne 
kaa. Sɛ ɔrekɔ sukuu a, kaa biara a, ɛbɛtwam no, ɔtumi kyerɛ 
kaa korɔ ase kyerɛ n’ayɔnkofoɔ. Na ɔdi yaw kakra wɔ 
nemu sɛ n’awofoɔ nni kaa. Nanso w’anka ho asɛm ankyerɛ 
n’awofoɔ da. Na ɔnim yie sɛ n’awofoɔ nni sika pii a, wɔde 
bɛtɔ kaa. 

Ɔpapa yɛ aban dwumayɛni a, n’akatua nnɔɔso. Nnipa 
nnan koraa a, ɔrehwɛ wɔn no yɛ den, k’ampɛsɛ w’atɔ kaa. 
Ɛno nti Hikmet hunuu sɛ ɛnyɛ nyansa sɛ, ɔbɛbisa.

Ahmed a, ɔyɛ Hikmet adamfo nso te wɔn mantam hɔ 
ara. Nanso Ahmed mforo kaa nkɔ sukuu. Ɔno deɛ abrɛ 
biara, ɔnam fɔm na ɛkɔ sukuu. Hikmet anya ne ho ateaseɛ 
wɔ deɛ n’adamfo yi yɛ no ho. 

Dakoro bi, na nsuo retɔ, afei nso na awɔ wom pa ara. 
Hikmet ne n’ayɔnkofoɔ gyina ɛhyɛn gyinabea retwɛn kaa 
no, Ahmed bɛtwaa mu a, ɔnam fɔm rekɔ sukuu. Hikmet 
bisaa sɛ:

“Ahmed, ɛnkyɛ na kaa no aba, adɛn na wore korɔ yi?”

Ahmed buae sɛ:

“Me dawo ase, mɛmane baabi ansa na m’aduru sukuu 
mu nti.”

Brɛ biara no, na Hikmet hunu Ahmed sɛ ɛfɔm ara na 
dabiara ɔfa. Ɛyɛɛ no nwanwa sɛ Ahmed mforo aban kaa no, 
ɛnti ɔbisaa ɔmaame.

Hikmet maame nim saa abarimaa no yie. Ɔkakyerɛɛ 
Hikmet sɛ, Ahmed papa kɔ ne kra akyi. Ɔgyaa nkwadaa 
nsia, na wɔnom maame nso yɛ ohiani buroburoo. Ɔkɔ 
prapra amanfoɔ fie ansa na w’anya akɔnhoma. Ɛno nti na 
Ahmed ntumi mforo kaa no.

Hikmet tee asɛm no, ne werɛ hoo yie, na ɔyɛɛ basaa. 
Ɛfiri sɛ, ɛbrɛ a, ɔno deɛ ɔredwene kaa ho no, sɛɛ na nnipa 
pii nso wɔ hɔ a, wɔnom nni nea wɔbɛdie ne nea wɔbɛ da 
mpo. Ɔdaa Onyankopɔn ase wɔ nea w’ayɛ ama no ho.

Sɛ na anka Hikmet ate Ɔkɔmhyɛni (s) afotusɛm yi a, 
anka ɔnni awerɛhoɔ sɛ n’awofoɔ nni kaa:

“Fa wo ho toto wɔnom a, wo kyɛn wɔn, na ɛnyɛ 
wɔnom a, wɔ kyɛn woɔ.”

ْ כُ ْ ِ  َ َ ْ ْ أَ َ  َ وا إِ ُ ُ ْ ا
 ْ כُ َ ْ َ  َ ُ  ْ َ  َ وا إِ ُ ُ ْ َ  َ وَ
( (رواه 

WISIE

Opanin bi tenaa ase a, na wɔfrɛ no Hatem. 
Hatem yɛ osikani a, ɔsan nso yɛ ɔyamyɛfoɔ. 
Na ɔwɔ anyɛnmoa pii a, ɔwɔ bea wɔdidie nso. 

Na n’ani gye ho sɛ ɔne afoforɔ bɛkyɛ n’agyapadeɛ.

Na Hatem wɔ ɔpɔnkɔ tuntum fɛfɛ bi a, ɔtu mmirika te 
sɛ mframa. Saa pɔnkɔ yi din de Wisie. Na amanfoɔ nim 
saa ɔpɔnkɔ no ɛsan ne mmirikatuo nti. Ɔtu mmirika te sɛ 
ɔkɔreɛ. Saa ɔpɔnkɔ yi yɛ Hatem aniwa. Na ɛnyɛ adeɛ a, ɔde 
Wiase biribi bɛsesa saa ɔpɔnkɔ yi.

Hatem ahonya ne ne pɔnkɔ sononko yi ho asɛm duruu 
ɔhene aso mu. Ɔhene tee ɛho asɛm no, ɔfrɛɛ n’abadiakyire 
panin na ɔka kyerɛɛ no sɛ:

“Me pɛ sɛ me sɔ Hatem hwɛ n’adɔeɛ a ɔwɔ. Kɔ se no 
sɛ, me se me hia ne pɔnkɔ, wisie, na yɛnhwɛ nea ɔbɛyɛ.”

Ɔhene nhenkwaa yi kɔsraa Hatem. Wɔnom duruu hɔ 
no, na adeɛ asa, afei na nsuo retɔ a, ano yɛ den paa ara. 
Hatem de ahosɛpɛ ne anigyeɛ gyee wɔn ɔfɛ so. Ɔhyɛɛ ne 
nkoa sɛ wɔnom nyɛ aduane ma ahohoɔ no. Ankyɛ koraa na 
wɔtoo wɔn pono sononko maa wɔn nyinaa didiiɛ. Ahohoɔ 
yi didi wieeɛ no, wɔsiesie bea papa maa wɔkɔ dae.

Adeɛ kyeeɛ no, ahohoɔ no bɔɔ wɔn amaneɛ. Hatem tee 
amaneɛ no, ɔdii awerɛhoɔ kɛse pa ara. Na ɔnhunu nea ɔnyɛ. 
Ɔguu ahomee kaa sɛ:

“Awerɛhosɛm bɛn ni!”

Anka mo bɔɔ me amaneɛ wɔ nea ɔhene hia firi me hɔ 
ntɛm, brɛ a, mo bɛduruiɛ no a, anka na ɛyɛ paa. 

Na me nim yie sɛ moanigye pɔnkɔ nam ho. Mo bɛduruu 
anadwobrɛ a, nsuo retɔ gidigidi. Na ɛsan sɛ na me nni hwee 
a, me de bɛ yɛ mo ayɛ nti no, me kumm saa pɔnkɔ korɔ yi 
ara de yɛɛ moaduane.”

Hatem ne n’adɔeɛ nyinaa akyi no, Ɔkɔmhyɛni (s) adɔeɛ 
ma ne deɛ no yɛ ketekete koraa. Ɛfiri sɛ, Ɔkɔmhyɛni (s) 
tumi kyɛɛ onipa baako yoma ɔha!

Hadis a, ɛdisoɔ yi, Ɔkɔmhyɛni (s) kyerɛɛ adɔeɛ ne 
ayamyɛ suban gyinabrɛ sɛnea ɛkrɔn:

“Ɔyamyɛfoɔ bɛn Onyankopɔn, ɔbɛn nipa (nipa dɔ 
no) ɛna ɔbɛn ɔsoroaheman, na ɔne boronsamgya ntɛm 
ware.”

 ِ َّ َ ْ َ ا ِ  ٌ ِ َ  ِ ّٰ َ ا ِ  ٌ ِ َ  ُّ ِ َّ ا
َّאرِ  َ ا ِ  ٌ ِ َ َّאسِ  َ ا ِ  ٌ ِ َ

ي) (رواه ا

MMREKESE

Ɛbrɛ bi a, atwam korɔ no, na ɔpanin bi wɔ hɔ a, ne 
din de ‘Murat Ɔnokwafoɔ’. Na ɔyɛ ohiani deɛ, 
nanso na ɔyɛ muslimini mapa a, ɔwɔ akoma pa. 

Dakoro bi a, ɔresiesie ne fie pampim no, ɔtuu sasedeɛ 
a, na ɛyɛ sikakɔkɔɔ. Saa sikakɔkɔɔ yi nsɛsoɔ akɔ yɛ sɛ 
mmrekese a, awia ama no awoɔ. N’anigyee mmrosoɔ a, na 
ɔnhunu nea ɔnyɛ.

Ɔhyɛɛ aseɛ dwenee sɛ:

“Afei deɛ, menyɛ ohiani bio. Mɛsi fikɛseɛ de nkonwa 
papa asiesie mu. Mɛ duadua nhwiren atwa ho ahyia. Afei 
me de mmoba a, ne boɔ yɛ den na ɛbɛ siesie efie yam ne 
adan mu nyinaa.

Wei nyinaa akyiri no, mɛyɛ turo a, nhwiren ne nnuaba 
bɛhyɛ no ma. Na nnomaa a, wɔn ho yɛ fɛ bɛba mu abɛsu.

Saa anadwo no, ɔsoo daeɛ a, ɛyɛ anika. Ade kyeeɛ 
no, ɔsan hyɛɛ aseɛ dwendwenee asomfo dodoɔ, turo mu 
adwumayɛfoɔ, ne nnuane-noafoɔ a, ɔbɛnya wɔ ne fie hɔ.

Adeɛ kyeeɛ no, ɔtoaa so dwendwenee nnepa a, ɔbɛyɛ 
no ho. Daa ne daa nyinaa sɛ ɔredwendwene nnepa ne 
anigyeɛ a, ɔrebɛkɔ mu no ho. Adidie mpo, ɔnya brɛ na 
w’adidi na w’anom. Afe, deɛ asɔreyɛ  mpo abɔ no. Sɛ ɔbɛyi 
Nyankopɔn ayɛ wɔ apɔteɛ ne ahonyadeɛ ho no nyinaa ayɛ 
hwɛbuada.

Dakoro bi a, 
Murat nenam kuro 
no krotia redwend-
wen nea ɔbɛyɛ 
ho no, ɔhunuu 
ɔbarima bi a, ɔretwa 
mmrekese wɔ bea 
a, ɛbɛn amusieɛ. 
Saa barima yi tutu 
nɛteɛ no a, na ɔde 
nsuo afɔre de agu 
bonguro mu atwa 
mmrekese no.

Saa ɔbarima 
yi ka kyerɛɛ Murat 
sɛ, nɛteɛ a, ɔtu no 
nsamanpɔ mu no sɔ 
paa sena bea a, ɛnyɛ 
nsamannpɔ nɛteɛ 
no. Murat tee asɛm no, ne yam hyee no. Ɛyɛɛ no sɛ nea 
y’abɔ no akuturuku. Ntɛm no ara, n’ani baa ne ho so. Ɔnyaa 
nnuho na ɔsopaa ɔno ankasa ne ho sɛ:

“Animguaseɛ nka wo, awirefireni a, ɔte sɛ woɔ. Dabi, 
nɛteɛ a, ɛkata wo soɔ na yɛde bɛtwa mmrekese. Sikakɔkɔɔ 
a, wonyaa yɛ nti no w’ayera wo kwan. Wo werɛ afiri sɛ wo 
bɛsom wo Nyankopɔn na w’ayi no ayɛ.

Nanso ewiase ahonyadeɛ nyinaa retwam akɔ. Bɛn ara 
na wore bɛn w’adaka-mena, na sɔre firi wo daeɛ soo mu. 



87

Nea w’anya no yɛ Onyankopɔn akyɛdeɛ; fa sika no yɛ 
nnepa wɔ nyansa mu. Nhwere no kwa.

Murat tee owigyinaeɛ ‘azan’ no, ɔkɔɔ nyamedan mu wɔ 
asomdwoeɛ mu ne akomatɔeɛ mu. Afei deɛ, w’ahunu nea 
ɛyɛ nokware no. Sɛ na anka Murat nim saa hadis yi a, anka, 
w’ankɔ ɔhaw ne ateetee mu saa:

“Sɛ me wɔ sika kɔkɔɔ a, ɛte sɛ Uhud bepɔ a, anka 
mempɛ sɛ mɛgya bi wɔfie abro nansa. agyesɛ nea mede 
bɛtua me ka.”

ِ ُّ ُ َ א  َ ًא  َ ٍ ذَ ُ ُ أُ ْ ِ  ِ ْ כَאنَ  َ
ي ِ ْ ِ ثٌ وَ َ َ  َّ َ َ  َّ ُ َ  َ أَنْ 

 ٍ ْ َ ِ هُ  ُ ِ ءٌ أُرْ ْ َ  َّ ءٌ إِ ْ َ  ُ ْ ِ
אري) (رواه ا



88

ƆHOHOƆ

Ɛbrɛ a, Hamdi redi agorɔ wɔ wɔn turo mu no, 
ɔhunuu akɔkora hiani bi a, n’abɔdwesɛ ayɛ fitaa. 
Na saa akɔkora yi nam bɔkɔɔ wɔ wɔn brɔno so. 

Ɔduruu Hamdi fie pono ano no, ɔgyinaa efi fɛɛfɛɛ yi ho sɛ 
ɔregye mfrɛ kakra. 

Ɔbusaa Hamdi sɛ:

“Me ba, wo bɛ pene so ama ma da saa ahohoɔfie yi mu 
anadwo yi?”

Hamdi seree na ɔyii n’ano sɛ:

“Ɛnyɛ ahohofie”

“Ɛneɛ ɛyɛ deɛn fie?”

“Ɛyɛ yɛn fie.”

“Nokware? Oo, efie yi yɛ fɛ papa. Na hwan na ɔsii fie 
no.”

“Me nana barima.”

“Owuiɛ no hwan na ɔsii n’anan?”

“Ɛyɛ me papa!”

“Sɛ wo papa nni hɔ a, hwan na ɔbɛsi n’anan?”

“Ɛbia ɛbɛ yɛ me.”

Ɛhɔ na ɔpanin no sereeɛ ɛna ɔhwɛɛ Hamdi anim kakra, 
na ɔkaa sɛ:

“Saa brɛ yi a, efie yi wuranom kɔ so sesa yi, wo nye 
ntom sɛ, mo nyinaa mo yɛ ahohoɔ wɔ fie ha?”

Ɔwiee kasa no, ɔsɔre toaa ne nanteɛ no so. 

Sukuu hyɛɛ aseɛ no, saa afe no, Hamdi kaa saa asɛm no 
kyerɛɛ n’ayɔnkofoɔ. Ɛmrɛ a, asukuufoɔ no binom tee asɛm 
no,wɔnom faa ɔpanin no asɛm no nsɛmhunu, wɔn tikya 
(kyerɛkyerɛni) kaee wɔn Ɔkɔmhyɛni (s) asɛm a ɛdisoɔ yi:

“Me wiase asetena te sɛ ɔkwantuni a, w’atena dua bi 
ase kakra. Ɛno akyi na w’asɔre atoa n’akwantuo so.”

َّ َ َ ْ ٍ ا اכِ َ َّ כَ َא إِ ْ ُّ ِ ا َא  א أَ َ
א  َ כَ َ َ َّ رَاحَ وَ ُ ةٍ  َ َ َ  َ ْ َ

ي) (رواه ا

EGYAWURA

Ɔkɔmhyɛni Moses (s) abrɛso no, na ɔpanin bi wɔ hɔ. 
Adwuma a, na saa ɔpanin no yɛ ne sɛ, ɔtwa nyantia bɛtɔn. 
Kwaeɛm na ɔtwitwa egya no na w’abɛtɔn no wɔ edwam. 
Na ɔbrɛ yie, ɛfiri sɛ, na ɔsoa egya no wɔ n’akyi. Sika kakraa 
bi na, na ɔnya firi saa adwuma no mu, nanso w’ampaba.

Na ɔwɔ fipam ni bi nso a, ɔno nso deɛ ɔwɔ afurumu a, 
ɔde soa ne gya bɛtɔn. Wei maa ɔkoro no a, ɔnni afurumu no 
yɛɛ baako no ho ahoɔyaa.

Dakoro bi deɛ, ɔkɔɔ Anabi Musa (s) nkyɛn kɔ ka kyerɛɛ 
no sɛ:

“M’asoa egya wɔ m’akyi ama m’akyi nyinaa atutu 
akuro. Mesrɛ wo sɛ, ɛbrɛ a, wo ne Nyankopɔn bɛhyia no, 
ka kyerɛ no sɛ ɔmame afurumu na me mfa no nsoa me gya 
nkɔ dwaso.”

Ɛbrɛ a, Anabi Musa (s) ne Nyankopɔn kasaeɛ no, ɔkaa 
deɛ egya wura no kaeɛ no ara pɛ. Onyankopɔn yii n’ano 
sɛ:

“Makoa no yare ahoɔyaa. Ma no nte aseɛ sɛ, sɛ w’anyae 
ahoɔyaa no a, ɔnya anigyeɛ da. Ka kyerɛ no sɛ, ne yɔnko 
no afurumu no nte apɔ. Ɛno nti ɔmɔ mpaeɛ ma aboa no, na 
aboa no ho tɔ noa, Me nso mɛma no afurumu no bi.”

Moses (s) bɛ kaa asɛm no kyerɛɛ egya wura no. Asɛm 
no maa n’hoɔyaa no yɛɛ kɛse. Ɛnti ɔkaa sɛ:

“Dabida, memmɔ mpaeɛ biara mma n’afurumu no. Me 
nhia afurumu biara koraa. Sei ara yɛ  ma me. Nea me hia ne 
sɛ,  aboa no bɛkɔ so ayareɛ. Ɛno ara som bo mame.”

Wei kyerɛ sɛ, ahoɔyaa yɛ yareɛ ampa. Sɛ obi wɔ saa 
yareɛ yi a, ɔnya anigyeɛ da. Ɛnyɛ egya no na ɛma owura no 
brɛ, na ɛmom n’ahoɔyaa na, na ɛmma ɔnnya  ahotɔ no.

Ɔkɔmhyɛni (s) akyerɛ saa gyinabrɛ yi mu sɛ:

“Mo nyɛ ahwɛyie wɔ ahoɔyaa ho. Ɛfiri sɛ, ahoɔyaa 
sɛe papayɔ te sɛ nea egya hye nyantia no.”

ُ כُ ْ َ  َ َ َ ْ نَّ ا ِ َ  َ َ َ ْ ْ وَا َّאכُ إِ
 َ َ َ ْ َّאرُ ا ُ ا כُ ْ َ א  َ َאتِ כَ َ َ ْ ا
(رواه أ داوود)

MOGYA KUTAEƐ

Dakoro bi, Adam sɔree anɔpa hema kɔdii dwa. Ɔde 
nneɛma a, ɔtotɔɔeɛ no guu ne baagi mu maaako-maako. 
Amma ne tirim sɛ kutaeɛ a, ɔtɔeɛ no bɛtumi akɔhwire ɛnam 
‘rɔba’ no. Ɛnam no yɛ brɛboɔ a, ɔkɔtɔɔ no wɔ nankwasini 
bi hɔ.

Ɛbrɛ a, Adam bɛduruu fie no, ɔnkɔyi kutaeɛ no a, 
mogya na ayɛ ho twɔn yi. Ɛbaa saa no, ɔgyaee kutaeɛ no too 
ɛpono ano baabi sɛ akyire yi na w’abɛ hohoro ho. 

Ankyɛ koraa na ɔhunuu sɛ ɔkra bi a, ɛkɔm atwaa noɔ 
ate mogya no panpan aba ho. Ɔkra no tafere taferee kutaeɛ 
no ho.

Anwanwasɛm a, Adam hunuuiɛ ne sɛ, mogya no a, ɛwɔ 
kutaeɛ no ho dɔ ara na, na ɛredɔɔso. Ɔkra no ho yɛɛ  Adam 
mmɔbɔ. Nanso ɔpamoo no, sɛnea ɛbɛ yɛ a, ɔmpira. Ɔkra no 
firii hɔ kɔe, nanso ne bo fuui maa ɔhunahuna Adam. Ɛkɔm 
de no a, ɛwɔ sɛ ɔdidie, na aseɛ ne sɛn sɛ nipa bɔne wei resi 
no kwan?

Nea na ɔkra no nnim ne sɛ, ɔno ara mogya na, na 
ɔretafere no. Kutaeɛ no atwa ne kɛtrɛma. Adam kaa saa 
awerɛhosɛm yi kyerɛɛ ɔpapa. Ɔpapa nso teeɛ no, ɔseree na 
ɔkaa sɛ:

“Nnipa no bi asɛm te sɛ wo kra no. Wɔnom nhunu sɛ 
nneɛma bi a, wɔyɛ no bɛ ha wɔn daakye. Wɔnte aseɛ sɛ obi 
bɛtu wɔnfo sɛ wɔnyae nea wɔre yɛ no.”

Adam kaa sɛ: 

“Nnipa a, wɔte saa no,  ɛwɔsɛ yɛ gyae wɔn ma wɔyɛ 
nea ɛnyɛ no. Na nsɔhwɛ bɛ sakra wɔn.”

Ɔpapa teeɛ no, ɔyii n’ano sɛ:

“Ɛyɛ mfomsoɔ sɛ yɛbɛ gyae ama w’akɔso ayɛ nea ɛnyɛ. 
Ɛyɛ yɛn asɛdeɛ sɛ yɛsi nipa kwan wɔ bɔne ho. Ɛba saa a, 
ɛnyɛ saa nipa no nko na y’aboa wɔn, na ɛmom, y’aboa 
amanfoɔ nyinaa.”

Afei ɔkenkan hadis a, edisoɔ yi:

“Mo mu deɛ ɔbɛhunu sɛ bɔne bi rekɔ so no, ɔmfa 
ne nsa nsesa no. Na sɛ ɔntumi mfa ne nsa nsesa a, ɛneɛ 
ɔmfa ne kɛtrɛma (n’ano). Sɛ ɛno nso yɛ den mano a, 
ɛneɛ ɔmpo saa bɔnee no wɔ n’akoma mu.”

هِ ِ َ ِ هُ  ْ ِّ َ ُ ْ َ ا  ً כَ ْ ُ  ْ כُ ْ ِ ْ رَأَى  َ
 ِ ِ א َ ِ ِ َ  ْ ِ َ ْ َ  ْ َ نْ  ِ َ
ِ ِ ْ َ ِ َ  ْ ِ َ ْ َ  ْ َ نْ  ِ َ

( (رواه 

ƆKRAMAN

Ɔtwabrɛ aduru so, Memis ne ne yere retwa wɔn 
nnɔbaeɛ. Wɔnom abɔfra nso da dua bi ase a, 
wɔn kraman Karabas rewɛn noɔ. Ɛyɛɛ kakra 

no, Memis ne ne yere gyee wɔn ahome kakra. Wɔnom kɔɔ 
bea a, abɔfra no da no. Wɔnom kɔhunuu adeɛ a, na ani yɛ 
nyae! Wɔnom hunuu sɛ abɔfra no abutu wɔ adeɛ a, ɔda mu 
no a, ɔnka ne ho. Wɔnom hwɛɛ yɛ a, Karabas nso na mogya 
adware no a, ɔda baabi yi.

Memis de abufuo de ne sekan twaa Karabas prɛko pɛ 
maa ɔkraman no wuui atɔeɛ mu hɔ ara! Memis ho dwirii 
no pii abrɛ a, ne yere ka kyerɛɛ no sɛ abɔfra no ada a, hwee 
nyɛɛ noɔ. Na wɔn nhunu nea asie kɔsi sɛ wɔn  ani twaa ɔwɔ 
kɛseɛ bi so sɛ w’awu da baabi.

Ɛhɔ na wɔnom nyaa nteaseɛ sɛ, ɔwɔ no na apira 
ɔkraman no. Ɔreko agye abɔfra no nkwa no na ɔwɔ no 
kekaa no ama mogya adware noɔ no. Wɔn werɛ hoo yie wɔ 
mfomsoɔ kɛse a, wɔyɛɛ yɛ no ho.

Sɛ anka Memis de Anabi (s) hadith yi yɛɛ adwuma a, 
anka wɔn ani bɛgye paa:

“Ahwɛyie firi Nyankopɔn hɔ. Na ntɛmpɛ nso firi 
ɔbonsam.”

אنِ َ ْ َّ َ ا ِ  ُ َ َ َ ْ ِ وَا ّٰ َ ا ِ َאةُ  َ ْ ا
ي) (رواه ا

NANTWIE

Sewaa Aisha aduadua  adua  wɔ ne turo mu. Na ɛsan sɛ 
nsuo atɔ agu soɔ nti no, ankyɛ koraa na ɛfifiriɛ. 

Dakoro bi, nantwie bi su nyanee no. Ɔde mmirika 
firii adi kɔhwɛɛ nea asie. Sɛɛ na ne fipam ni nantwie na 
w’abubu akɔ wura ne turo mu hɔ. Aboa no atiatia adua no 
a, afifire kamakama no nyinaa so pasaa.

Aisha akoma tuui na ɔnyaa abufuo kɛse. Ɛfiri sɛ na 
ɔhunu sɛ ne brɛ ayɛ kwa. Na ahoma da so sɛn aboa no kɔn 
mu a, ɔgu so re su. Aisha faa abaa kɛseɛ bi sɛ ɔde rekɔbɔ 
aboa no. 

Ɛhɔ ara na ne fipam ni yere puee hɔ, kasaa  awerɛhoɔ 
so  sɛ:

“Ɔnantwie no ba awu nnora. W’ate n’ahoma mprɛnsa 
anɔpa yi a, ɔre hwehwɛ ne ba no.”

Sewaa Aisha tee saa no, abaa no firii ne nsam tɔɔ fɔm. 
Ɔhyɛɛ aseɛ de ne nsa fefaa aboa no ho. Ɔhwɛɛ aboa a, ɔredi 
awerɛhoɔ no aniwam kaa sɛ:

“Ou, afei deɛ m’ate aseɛ, w’ahwere wo ba.”

Ɔgyaee adua no ho asɛm akyiri die koraa, ma no kaeɛ. 

Sewaa Aisha ada tema suban adi. Ɔkwan a, ɔfaa soɔ 
sesaa n’adwene no yɛ adeɛ a, ɛsɔ ani paa. Na saa ara na 
ɔkɔmhyɛni (s) hyɛɛ yɛn:

“Suro Nyame, nteetee mmoa a, wɔntumi nkasa.”

 ِ َ َ ْ ُ ْ ِ ا אئِ َ َ ْ هِ ا ِ َ  ِ  َ ّٰ ا ا ُ َّ ا
(رواه أ داوود)

BEA A, AHADITH NO FIRE

NNOMAA NO: (Nasai, kitab al-ımamah hadith no. 48)

KƐSƐƐ: (Tirmizi, kitab al-birr, hadith no. 16)

AKATASOƆ ATADEƐ NO: (Bukhari, kitab al- sawm, hadith no. 56)

AHWEHWƐ NO: (Abu davud, kitab al-adab, hadith no.49)

ƆTIRIMMOƆDENFOƆ: (Bukhari, kitab al-mazalim, hadith no.3)

ƆSAMAN: (Muslim, kitab al-adhkar, hadith no. 38)

ƆSOROAHEMAN MU FIPAM NI: (Muslim, kitab al-adhkar, 
hadith no. 38)

KAKA ADURO: (Muslim, kitab, al-ıman, hadith no.164)

SIKA BƆTƆ: (Tirmizi, kitab al-birr, hadith no. 35)

AWUDURO: (Tirmizi, kitab al-birr, hadith no. 58)

ABUFUO: (Bukhari, kitab al-adab, hadith no. 76)

AKANSIE :  (Muslim, kitab al-jannah, hadith no. 64)

SIKAKƆKƆƆ: (Muslim, kitab al-ıman, hadith no. 147)

ƆKORƆMFOƆ : (Bukhari, kitab al-hudud, hadith no. 7)

NKƆNTƆMMOA: (Ibn abi shaibah, al-musannaf (hut) vol.6, hadith 
no. 164)

SIKA NO: (Muslim, kitab al-birr, hadith no. 5)

NTƐMGYINAFOƆ NO: (Tirmizi, kitab al-ılm, hadith no. 14)

AHUNTA-HUNTA: (Tirmizi, kitab al-birr, hadith no. 37)

AGOSƐEFOƆ: (Tirmizi, kitab al-birr, hadith no. 58)

CHERRY DUA NO: (Tirmizi, kitab al-zuhd, hadith no. 27)

ƆBA KOKOƆDURUFOƆ: (Muslim, kitab al-ıtq, hadith no. 25)

ƆKRA: (Ahmad b. hanbal, musnad vol. 11, hadith no. 20, 164, 206)

NHYIRA BA: (Ibn majah, kitab al-adab, hadith no. 1)

PRƐTE NO: (Tirmizi, kitab al-birr, hadith no. 3)

TWERƐDUA (PEN) FƐƐFƐ NO: (Bukhari, kitab al-adab, hadith 
no. 69)

ƆTOROFOƆ: (Muslim, kitab al-birr, hadith no. 103)

CHESTNUT DUA: (Ahmad b. hanbal, musnad vol. 1, hadith no. 5)

ƐNNEE NYESOƆ NO: (Bukhari, kitab al-adab, hadith no. 31)

BRODO:  (Muslim, kitab al-birr, hadith no. 69)

PƐPƐƐNI:  (Tirmizi, kitab al-birr, hadith no. 40)

MPABOA: (Ibn majah, kitab al-zuhd, hadith no. 24)

KAA NO: (Muslim, kitab al-adab, hadith no. 8)

WISIE: (Tirmizi, kitab al-birr, hadith no. 40)

MMREKESE: (Bukhari, kitab al-ıstiqraz, hadith no. 3)

ƆHOHOƆ: (Tirmizi, kitab al-zuhd, hadith no. 44)

EGYA TƆNFOƆ: (Abu davud, kitab al-adab, hadith no. 44)

MOGYA KUTAEƐ: (Muslim, kitab al-ıman, hadith no. 49)

ƆKRAMAN NO: (Tirmizi, kitab al-birr, hadith no. 66)

ƆNANTWI A, W’AHWERE NE BA: (Abu dawud, kitab al-jihad, 
hadith no 44) 

